
Marko
sanekpakpa lɛ,

Yitso 1
1Yesu Kristo, Nyɔŋmɔ bi lɛ,

sanekpakpa lɛ shishijee
(1,2-8. Mat. 3,1-12. Luk. 3,1-18. Yoh. 1,19-30.)
2Tamɔ bɔni aŋma yɛ gbalɔ Yesaia

wolo lɛmli akɛ: *“Naa,miitsumibɔfo
lɛ kɛmiitsɔ ohiɛ,mɔni aaasaa ogbɛ lɛ
atoo lɛ.” *Mal. 3,1. Mat. 11,10.
3 “Mɔ ko gbee miibo yɛ ŋa lɛ nɔ

akɛ: NyɛsaaNuŋtsɔ lɛ gbɛ lɛ, nyɛjajea
etempɔŋi lɛ trɔm̃ɔɔ!” Yes. 40,3.
4Yohane ba ni ebaptisi yɛ ŋa lɛ

nɔ, ni eshiɛ tsuitsakemɔ baptisimɔ ni
akɛ naa eshaifaa.
5Ni ajɛ Yudea shikpɔŋ lɛ fɛɛ nɔ

kɛ Yerusalem aba eŋɔɔ, ni ebaptisi
amɛ fɛɛ yɛ Yordan faa lɛ mli, beni
amɛjajeɔ amɛhe eshai lɛ.
6Ni Yohane lɛ, yoma hetsɔi atade

ewoɔ, ni wolokpãa ekɛfiɔ emliteŋ, ni
eyeɔ baalabii kɛ ŋanɔ wo.
7Ni eshiɛ akɛ: Mɔ ni baa yɛ misɛɛ lɛ

ehe wa fe mi, ni misaaa mɔ ni kotoɔ
shi fɛneɔ etokotai anaa kpãa.
8Mi lɛ, nu mikɛ baptisiɔ nyɛ; shi

lɛ lɛ ekɛ Mumɔ krɔŋkrɔŋ aaabaptisi
nyɛ.

(9-11. Mat. 8,13-17. Luk.
3,21. 22. Yoh. 1,31-34.)

9Ni nakai gbii lɛ amli lɛ eba mli akɛ
Yesu jɛ *Nazaret yɛ Galilea eba, ni
ehã Yohane baptisi lɛ yɛ Yordan mli.
*Luk. 2,51.
10Ni amrɔ ni ejeɔ kpo yɛ nu lɛ mli

lɛ, ena akɛ ŋwɛi naa egble haŋŋ, ni
Mumɔ lɛ mikpleke shi tamɔ okpo
kɛmiiba enɔ.
11Ni gbee jɛ ŋwɛi lɛ kɛɛ: Bo ji

misuɔmɔ bi lɛ, bo ohe tsui minaa! 9.7.
(12. 13. Mat. 4,1-11. Luk. 1,1-18.)

12Ni amrɔ lɛ Mumɔ lɛ kpla lɛ kɛtee
ŋa lɛ nɔ.
13Ni eye gbii nyɔŋmai ejwɛ yɛ ŋa lɛ

nɔ, ni satan ka lɛ, ni kɛ ŋaŋ kooloi lɛ
hi shi, ni ŋwɛi bɔfoi basɔm̃ɔ.

(14. 15. Mat. 4,12-17. Luk 1,14. 15.)
14Agbɛnɛ beni amɔ Yohane sɛɛ lɛ,

Yesu ba Galilea, ni ebashiɛ Nyɔŋmɔ
Maŋtsɛyeli le he sanekpakpa lɛ,
15ni kɛɛ: *Be lɛ eshɛ, ni Nyɔŋmɔ

Maŋtsɛyeli lɛ enina nyɛ: nyɛtsakea
nyɛtsuiiaŋ, ni nyɛhea sanekpakpa lɛ
nyɛyea! *Gal. 4,4.

(16-20. Mat 4,18-22. Luk 5,1-11.)
16Ni beni ehoɔ yɛ Galilea Ŋshɔ lɛ

naa lɛ, ena Simon kɛ enyɛmi Andrea
akɛ amɛmiihɛ yɛ Ŋshɔ lɛ mli; ejaakɛ
wolɛi ji amɛ.
17Ni Yesu kɛɛ amɛ akɛ: Nyɛbanyiɛa

misɛɛ, ni mafee gbɔmɛi ahe wolɛi.
18Ni amrɔ lɛ amɛshi amɛyai lɛ ni

amɛbanyiɛ esɛɛ.
19Ni beni eje jɛi eyaa hiɛ fioo lɛ,

ena Yakobo, Zebedeo bi lɛ, kɛ enyɛmi
Yohane ni amɛ hu amɛyɛ lɛlɛ mli
amɛmiikpɛ amɛyai lɛ.
20Ni amrɔ lɛ etsɛ amɛ; ni amɛshi

amɛtsɛ Zebedeo kɛ apaafoi lɛ yɛ lɛlɛ
lɛ mli, ni amɛbanyiɛ sɛɛ.

(21-28. Luk. 4,31-37.)
21Ni amɛbote Kapernaum. Ni

hejɔɔmɔgbi lɛ nɔ nɔŋŋ lɛ etee
kpeehe lɛ ni eyatsɔɔ̃ nii.
22Ni *amɛnaa kpɛ amɛhe yɛ

enitsɔɔ̃mɔ lɛ hewɔ, ejaakɛ etsɔɔ̃ amɛ
nii akɛ mɔ ni yɔɔ hegbɛ, shi jeee
tamɔ woloŋmãlɔi lɛ. *Mat. 7,28. 29.
23Ni mɔ ko yɛ amɛkpeehe lɛ ni

mumɔ fɔŋ yɔɔ emli, ni ebɔĩ blɔmɔ
akɛ:
24 Fɔɔ̃mɔ! *mɛɛ sane wɔkɛo

yɔɔ, Yesu Nazarenyo? Oba wɔhiɛ
kpãtãmɔ! Mile mɔ ni jio, †bo ji
Nyɔŋmɔ Mɔ krɔŋkrɔŋ lɛ. *5,7. †Lal.
16,10.
25Ni Yesu fã eyi ekɛɛ: Bu naa, ni je

emli!
26Ni mumɔ fɔŋ lɛ hã eshɔ,̃ ni eblɔ

kɛ gbee walɛ, ni eje emli. 9,26.

27Ni mɛi lɛ fɛɛ he jɔ̃ amɛhe, ni
amɛbibii amɛhe akɛ: Mɛni nɛ? mɛɛ
tsɔɔ̃mɔhee nɛ? ejaakɛ kɛ hewalɛ efãa
mumɔi fɔɔ̃ji lɛ po, ni amɛboɔ toi!
28Kɛkɛ ni egbɛi hehe kɛtee Galilea

niiaŋ fɛɛ.
(29-34. Mat. 8,14-17. Luk. 4,38-41.)

29Ni amɛje kpeehe lɛ nɔŋŋ pɛ ni
amɛkɛ Yakobo kɛ Yohane tee Simon
kɛ Andrea we lɛ.
30 Shi Simon shaayoo lɛ kã shi kɛ

fulu. Ni amrɔ lɛ amɛkɛɛ lɛ.
31Ni ebamɔ enine shi ni ewo enɔ, ni

fulu lɛ tse yɛ enɔ amrɔ, ni esɔm̃ɔ amɛ.
32Ni gbɛkɛ, beni hulu enyɔ shi

lɛ, amɛkɛ helatsɛmɛi kɛ mɛi ni
daimonioi yɔɔ amɛmli fɛɛ ba eŋɔɔ.
33Ni maŋ lɛ fɛɛ bua amɛhe naa yɛ

agbo lɛ naa.
34Ni etsa mɛi pii ni yeyeɔ helai

srɔtoi lɛ, ni efãmɔ daimonioi pii, ni
*daimonioi lɛ eŋmɛɛɛ amɛ gbɛ ni
amɛwie, ejaakɛ amɛle lɛ. *Luk. 4,41. Bɔf.
16,17. 18.

(35-39. Luk. 4,42-44.)
35Nimaŋkɛ̃mra, beni hiɛ gbleko lɛ,

etee shi ni eje kpo etee ŋanɔ he ko, ni
eyasɔle yɛ jɛi.
36Ni Simon kɛmɛi ni kɛ lɛ yɔɔ lɛ tiu

lɛ.
37Ni beni amɛyana lɛ lɛ, kɛɛ lɛ akɛ:

Bo, mɛi fɛɛ taoɔ nɛɛ.
38Ni ekɛɛ amɛ akɛ: Nyɛhãa wɔyaa

maji ni jwere wɔhewɔhewɔ nɛɛ amli,
koni mayashiɛ yɛ jɛi hu; ejaakɛ no
hewɔ miba.

39Ni eyashiɛ yɛ amɛkpeehei ni yɔɔ

Galilea lɛ fɛɛ, ni efãmɔ daimonioi hu.
(40-45. Mat 8,2-4, Luk. 5.12-16.)

40Ni kpitiyelɔ ko ba eŋɔɔ batutɔlɛ
ni ekula ehiɛ ekɛɛ: Kɛji oosumɔ lɛ,
ooonyɛ ohã mihe atse.
41Ni Yesumusuŋ tsɔ̃ lɛ yɛ ehewɔ, ni

ekpã eninemli eta ehe, ni ekɛɛ lɛ akɛ:
Miisumɔ, ohe atse!
42Ni beni ekɛɛ nakai lɛ, amrɔ lɛ

kpiti lɛ tã yɛ ehe, ni ehe tse.
43Ni amrɔ lɛ ewo lɛ gbɛ ni *etswa

enaa maŋ akɛ: *3,12; 7,36.
44Kaakwɛ ni okɛɛ mɔ ko nɔ ko; shi

moŋ yaa ni okɛ ohe ayatsɔɔ̃ osɔfo
lɛ, ni *oshã afɔle ni Mose eto lɛ, yɛ
ohetsuumɔ hewɔ, koni no afee odase
ahã amɛ. *3 Mose 14,2-32.
45 Shi lɛ lɛ, beni eje kpo lɛ, ebɔĩ

sane lɛ gbaa ni ehã egbɛ eshwã bɔni
Yesu nyɛɛɛ aje faŋŋ abotemaŋkomli
dɔŋŋ; shi ehi ŋa lɛ nɔ hei komɛi, ni
mɛi jɛɔ he fɛɛ he baa eŋɔɔ.

Yitso 2
(2,1-12. Mat. 9,1-8. Luk. 5,17-26.)

1Ni gbii komɛi asɛɛ lɛ eba
Kapernaum ekoŋŋ. Ni anu ehe akɛ
eyɛ shĩa;
2ni amrɔ lɛ mɛi pii babua amɛhe

naa, ni amɛnaaa gbɛ yɛ agbo lɛ naa
tete. Ni ewie etsɔɔ̃ amɛ.
3Ni akɛmɔ ko ni yeɔ kuumɔhela, ni

mɛi ejwɛ tre lɛ ba eŋɔɔ.
4Ni akɛ nɔ ni mɛi pii lɛ ahewɔ lɛ

amɛnaaa gbɛ ni amɛkɛ lɛ ashɛ eŋɔɔ
lɛ, amɛyafã tsu ni eyɔɔmli lɛ yiteŋ, ni

amɛgbu flɔ, ni amɛshi saa ni helatsɛ
lɛ kã nɔ lɛ kɛtsɔ̃ jɛi kɛbayi shi.
5Ni beni Yesu naa amɛhemɔkɛyeli

lɛ, ekɛɛ helatsɛ lɛ akɛ: Bi, aŋɔ ohe
eshai lɛ afa o!
6 Shi woloŋmãlɔi lɛ ateŋ komɛi ni

tra jɛi lɛ susu yɛ amɛtsuiiaŋ akɛ:
7Mɛɛ hewɔ mɔnɛ wieɔ nɛkɛ

musubɔɔwiemɔi nɛɛ? Namɔ aaanyɛ
kɛ eshai afa, akɛ ja Nyɔŋmɔ kome
pɛ? Yes. 43,25.
8Ni amrɔ ni Yesu yoo yɛ emumɔ lɛ

mli akɛ amɛmiisusu nɛkɛ yɛ amɛmli
lɛ ekɛɛ amɛ akɛ: Mɛɛba nyɛsusuɔ
nɛkɛ nii yɛ nyɛtsuiiaŋ?
9Nɔ ni aaakɛɛ mɔ ni ekumɔ lɛ akɛ:

Aŋɔ ohe eshai lɛ afa o lɛ, aloo nɔ ni
aaakɛɛ: Tee shi, wo osaa lɛ ni onyiɛ
lɛ, te emli nɔ ni kɛɛmɔ jraa?
10 Shi beni afee ni nyɛna akɛ gbɔmɔ

bi lɛ lɛ yɛ hegbɛ yɛ shikpɔŋ lɛ nɔ akɛ
eŋɔɔ eshai efaa lɛ, (ekɛɛmɔ ni ekumɔ
lɛ akɛ:)
11Miikɛɛ o akɛ: Tee shi, wo osaa lɛ

ni oya owe!
12Ni amrɔ lɛ etee shi, ni ewo esaa lɛ

ni eje kpo yɛ amɛ fɛɛ amɛhiɛ, ni amɛ
fɛɛ amɛnaa kpɛ amɛhe, ni amɛwo
Nyɔŋmɔ hiɛ nyam amɛkɛ: Wɔnako
enɛ eko dã!

(13-17. Mat. 9,9-18. Luk. 5,27-32.)
13Ni eje kpo ekoŋŋ kɛtee ŋshɔ lɛ

naa; ni asafo lɛ fɛɛ ba eŋɔɔ, ni ewie
etsɔɔ̃ amɛ.
14Ni beni ehoɔ lɛ, ena Levi, Alfeo bi

lɛ, ni eta toohemɔhe lɛ, ni ekɛɛ lɛ akɛ:
Nyiɛmɔ misɛɛ! Ni ete shi enyiɛ esɛɛ.

15Ni eba mli akɛ, beni eta niyenii

ahe yɛ no shĩa lɛ, toohelɔi kɛ
eshafeelɔi pii hu kɛ Yesu kɛ ekaselɔi
lɛ baye nii; ejaakɛ amɛyi fa, ni
amɛnyiɛ esɛɛ.
16Ni woloŋmãlɔi lɛ kɛ Farisifoi

lɛ, beni amɛna akɛ ekɛ eshafeelɔi
kɛ toohelɔi lɛ miiye nii lɛ, amɛkɛɛ
ekaselɔi lɛ akɛ: Mɛɛba ni ekɛ
eshafeelɔi kɛ toohelɔi yeɔ nii ni ekɛ
amɛ nuɔ nɛɛ?
17 Shi beni Yesu nu lɛ, ekɛɛ amɛ

akɛ: Mɛi ni yɔɔ hewalɛ lɛ, tsofãtsɛ he
ehiaaa amɛ; shi moŋmɛi ni he yeɔ lɛ.
Mibaaa jalɔi atsɛmɔ, shi eshafeelɔi
moŋ ni amɛtsake amɛtsui.

(18-22. Mat. 9,14-17. Luk 5.33-38.)
18Ni Yohane kaselɔi lɛ kɛ Farisifoi

lɛ fɔɔ ŋmãahilɛ. Ni amɛba eŋɔɔ
amɛbakɛɛ lɛ akɛ:Mɛɛba ni Yohane kɛ
Farisifoi lɛ akaselɔi lɛ hiɔ ŋmãa, ni
okaselɔi lɛ ehiii ŋmãa lɛ?
19 Shi Yesu kɛɛ amɛ akɛ: Ani

yookpeemɔ bee bialɔi lɛ aaanyɛ
ŋmaa ahi bee mli ni ayɛmfrowu lɛ kɛ
amɛ yɔɔ lɛ? Gbii abɔ ni ayɛmfrowu
lɛ kɛ amɛ yɔɔ lɛ, amɛnyɛŋ ŋmaa
amɛhi.
20 Shi gbii aaaba ni aaaŋɔ

ayɛmfrowu lɛ kɛaajɛ amɛŋɔɔ; ni no
dani amɛaahi ŋmãa, yɛ no gbi lɛ nɔ.
21Mɔ ko eŋɔɔɔ mamanaa hee etaaa

atade momo; ejaakɛ kulɛ mamanaa
hee ni aŋɔ ta ni etsi flɔ lɛ yeɔ atade
momo lɛ, ni flɔ lɛ lɛɔ.
22Ni mɔ ko ŋɔɔɔ wain hee wooo

wolotɔi memeji amli; no lɛ wain
hee lɛ aaaflɛ wolotɔi lɛ, ni wain lɛ

aaashwie shi, ni wolotɔi lɛ aaafite;
shi moŋ wain hee lɛ wolotɔi hei amli
akɛwoɔ.

(23-23. Mat. 12,1-8. Luk. 6,1-5.)
23Ni eba mli akɛ Yesu yatsɔ̃

ableŋmɔ mli yɛ hejɔɔmɔgbi lɛ nɔ, ni
ekaselɔi lɛ, beni amɛyaa lɛ, amɛbɔĩ
abletsei lɛ kuumɔ kɛ kpemɔ.
24Ni Farisifoi lɛ kɛɛ lɛ akɛ: Kwɛ,

mɛɛba amɛfeɔ nɔ ni ejaaa gbɛ yɛ
hejɔɔmɔgbi lɛ nɔ nɛɛ?
25 Shi ekɛɛ amɛ akɛ: Ani nyɛkaneko

dã nɔ ni David fee, beni efi lɛ ni hɔmɔ
ye lɛ kɛ mɛi ni ekɛnyiɛ lɛ?
26 *bɔni ebote Nyɔŋmɔ we lɛ yɛ

osɔfonukpa Abiatar yinɔ lɛ, ni eye
hiɛmaa aboloi lɛ ni mɔ ko bɛ hegbɛ
akɛ eyeɔ †akɛ ja osɔfoi lɛ kɛkɛ lɛ, ni
ehã mɛi ni kɛ lɛ nyiɛ lɛ hu eko lɛ? *1
Sam 21,7. †3 Mose 24,9.
27Ni ekɛɛ amɛ akɛ: Gbɔmɔ lɛ

hewɔ ato hejɔɔmɔgbi lɛ, shi jeee
hejɔɔmɔgbi lɛ hewɔ abɔ gbɔmɔ. 5
Mose 5,14.
28No hewɔ lɛ hejɔɔmɔgbi lɛ po

nuŋtsɔ ji gbɔmɔ bi lɛ.

Yitso 3
(3,1-5. Mat. 12,9-14. Luk. 6,6-11.)

1Ni etee kpeehe lɛ ekoŋŋ.Ni nuuko
yɛ jɛi ni enine kome egbo;
2ni amɛsra lɛ akɛ eeetsa lɛ yɛ

hejɔɔmɔgbi lɛ nɔ lo; koni amɛyaflɔ
enaa.
3Ni ekɛɛmɔni nine egbo lɛ akɛ: Tee

shi ni obadamɔ teŋ!

4Ni ekɛɛ amɛ akɛ: Ani hejɔɔmɔgbi

lɛ nɔ lɛ eja akɛ afeɔ ekpakpa loo
afeɔ efɔŋ? akɛ ahereɔ susuma yiwala
loo agbeɔ lɛ? Shi amɛ lɛ amɛtswaaa
amɛdaaŋ.
5Ni ekwɛ amɛhiɛiaŋ kɛkpe kɛ

*mlifu, ejaakɛ edɔ lɛ akɛ amɛtsui wa
nɛkɛ, ni ekɛɛ nuu lɛ akɛ: Kpãa onine
lɛ mli! Ni ekpã mli, ni atsa enine lɛ,
ni eye emuu tamɔ ekome lɛ. *Yoh.
11,38.
6Ni Farisifoi lɛ je kpo, ni amrɔ

lɛ amɛkɛ *Herodebii lɛ tee eyi nɔ
apam, bɔni amɛaafee ni amɛkpãtã
ehiɛ. *Mat. 22,16.

(7-11. Mat. 12,15. 16. Luk 6,17-19.)
7Ni Yesu kɛ ekaselɔi lɛ gbla amɛhe

shi kɛtee ŋshɔ lɛ naa; ni mɛi pii jɛ
Galilea nyiɛ esɛɛ kɛ mɛi ni jɛ Yudea
8kɛ Yerusalem kɛ Idumea kɛ

Yordan sɛɛ, kɛ mɛi ni jɛ Tiro kɛ
Sidon niiaŋ fɛɛ, — mɛi babao diɛŋtsɛ
ni nu nii ni efee lɛ, amɛba eŋɔɔ. Mat.
4,25.
9Ni ekɛɛ ekaselɔi lɛ akɛ amɛsaa lɛlɛ

bibioo ko amɛhã lɛ yɛ asafo lɛ hewɔ,
koni amɛkamia lɛ.
10Ejaakɛ etsa mɛi pii hewɔ lɛ, mɛi

ni helai hiɛhiɛ amɛ lɛ fɛɛ bu kɛba enɔ,
koni amɛbatra ehe.
11Ni mumɔi fɔɔ̃ji lɛ, kɛ amɛna lɛ

lɛ, amɛhoɔ amɛgbeɔ shi yɛ ehiɛ, ni
amɛblɔɔ akɛ: *Bo ji Nyɔŋmɔ bi lɛ!
*Luk. 4,41.
12Ni etswa amɛnaa maŋ veveeve

akɛ amɛkajie lɛ shi.

(13-19. Mat. 10,1-4. Luk. 6,12-16.)
13Ni etee gɔŋ lɛ nɔ, ni etsɛ mɛi ni lɛ

diɛŋtsɛ etaoɔ lɛ, ni amɛba eŋɔɔ.
14Ni ehala mɛi nyɔŋma kɛ enyɔ,

koni amɛkɛ lɛ abahi shi, ni etsu amɛ
shiɛmɔ,
15ni amɛna hegbɛ amɛkɛ tsa helai

lɛ, ni amɛkɛ fã daimonioi lɛ hu.
16Ni ewo Simon gbɛi akɛ Petro;
17ni Yakobo, Zebedeo bi lɛ, kɛ

Yohane, Yakobo nyɛmi lɛ, ewo
amɛ gbɛi akɛ Boanerges, eshishi ji:
nyɔŋmɔshimɔ bii; Luk. 9,54.
18kɛ Andrea, kɛ Filipo, kɛ

Bartolomeo, kɛ Mateo, kɛ Toma,
kɛ Yakobo, Alfeo bi lɛ, kɛ Tadeo, kɛ
Simon, Kananyo lɛ,
19kɛ Yuda Iskariot, mɔ ni tsɔɔ̃

esɛɛgbɛ lɛ.
20Ni amɛba shĩa. Ni asafo lɛ naa

bakpe shi ekoŋŋ, ni nii po amɛwooo
yeli.
21Ni beni ehe gbɔmɛi lɛ nu he lɛ,

amɛ ba lɛmɔmɔ, ejaakɛ amɛkɛɛ: Eyiŋ
miikã lɛ.
(22-30. Mat. 12,24-32. Luk 11,15-22; 12,10.)
22Ni woloŋmãlɔi lɛ ni jɛ Yerusalem

ba lɛ kɛɛ akɛ: Beelzebul yɛ emli, ni
daimonioi alumɔ lɛ hewalɛ naa efãa
daimonioi lɛ.
23Ni etsɛ amɛ kɛba eŋɔɔ ekɛɛ amɛ

yɛ abɛbuai amli akɛ: Te satan afee
tɛŋŋ afã satanaŋ?
24Ni kɛji Maŋtsɛyeli ko gba wo lɛ

diɛŋtsɛ ehe lɛ, nakai Maŋtsɛyeli lɛ
nyɛŋ shi adamɔ.

25Ni kɛji shĩa ko gba wo lɛ diɛŋtsɛ

ehe lɛ, nakai shĩa lɛ nyɛŋ shi adamɔ.
26Ni kɛji satan tee shi ewo lɛ

diɛŋtsɛ ehe ni egba emli lɛ, enyɛŋ shi
edamɔ, shi moŋ enaagbee ji no.
27Mɔ ko nyɛŋ hewalɔ we abote ni

eyaha enii, akɛ ja efi hewalɔ lɛ, no
dani eeenyɛ ewe lɛ nii eha.
28 Lɛɛlɛŋ, miikɛɛ nyɛ akɛ: Aaaŋɔ

gbɔmɛi abii ahe eshai ni amɛaafee
fɛɛ afa amɛ kɛ musubɔɔ wiemɔi ni
amɛaawie hu;
29 shi mɔ ni bɔɔ musu shiɔ Mumɔ

Krɔŋkrɔŋ lɛ, enaŋ faa kɛyashi naanɔ;
shi moŋ eye fɔ kɛmiiya naanɔ.
30Ejaakɛ amɛkɛɛ akɛ: Mumɔ fɔŋ yɛ

emli. K. 22.
(31-35. Mat. 12,45-50. Luk. 8,19-21.)

31Kɛkɛ ni enyɛ kɛ enyɛmimɛi lɛ ba,
ni amɛbadamɔ gbɛsɛɛ, ni amɛtsu aba
eŋɔɔ abatsɛ lɛ.
32Ni asafo lɛ tra shi yɛ ehe. Ni kɛɛ

lɛ akɛ: Naa, onyɛ kɛ onyɛmimɛi lɛ yɛ
gbɛ lɛ sɛɛ amɛmiitao o.
33Ni ehere nɔ ekɛɛ amɛ akɛ: Namɔ

ji minyɛ, ni namɛi ji minyɛmimɛi lɛ?
34Ni ekwɛ mɛi ni tra ehewɔ lɛ

ahiɛiaŋ kɛkpe, ni ekɛɛ: Naa,minyɛ kɛ
minyɛmimɛi nɛ!
35Ejaakɛ mɔ fɛɛ mɔ ni aaafee

Nyɔŋmɔ suɔmɔnaanii lɛ, lɛ nɔŋŋ
ji minyɛminuu kɛ minyɛmiyoo kɛ
minyɛ.

Yitso 4
(4,1-20. Mat 13,1-23. Luk. 8,4-15.)

1Ni ebɔĩ nitsɔɔ̃mɔ ekoŋŋ yɛ ŋshɔ
lɛ naa. Ni mɛi pii bua amɛhe naa yɛ
ehewɔ, no hewɔ lɛ ebote lɛlɛ lɛ mli ni
eyata shi yɛ ŋshɔ lɛ hiɛ, ni asafo lɛ fɛɛ
bua shi yɛ ŋshɔ lɛ naa.
2Ni etsɔɔ̃ amɛ nii pii yɛ abɛbuai

amli, ni ekɛɛ amɛ yɛ enitsɔɔ̃mɔ lɛmli
akɛ: Nyɛboa toi!
3Naa, nidulɔ yiŋ etee dumɔ.
4Ni eba mli akɛ, beni eduɔ lɛ, eko

yashwie gbɛ toi, ni ŋwɛi loofɔji ba
amɛbaklɔ.
5Ni eko yashwie tɛsai nɔ, he ni

enaaa su pii yɛ, ni akɛni enaaa su ni
mli kwɔ hewɔ lɛ, kwɛ̃ oya;
6 shi beni hulu je lɛ, eboda, ni ebɛ fã

ko hewɔ lɛ eŋla.
7Ni eko yashwie ŋmeii ateŋ, ni

ŋmeii lɛ hole amɛhe nɔ ni amɛgbe no
ni wooo yibii.
8 Shi eko yashwie shikpɔŋ kpakpa

nɔ, ni ewo yibii: ekwɛ̃ ni eda ni
eba, eko nyɔŋmai etɛ,̃ eko nyɔŋmai
ekpaa, kɛ eko oha.
9Ni ekɛɛ: Mɔ ni yɔɔ toii ni ekɛanu

lɛ, hã ni enu.
10Ni beni shwɛ ekome lɛ,mɛi ni yɔɔ

ehewɔ lɛ kɛmɛi nyɔŋma kɛ enyɔ lɛ bi
lɛ abɛ lɛ shishi.
11Ni ekɛɛ amɛ akɛ: Nyɛ lɛ, aŋɔ

NyɔŋmɔMaŋtsɛyeli he teemɔ sane lɛ

ahã nyɛ akɛ nyɛle; shi *mɛi ni yɔɔ sɛɛ
lɛ, abɛbuai amli akɛ amɛ aaawie nii
fɛɛ; *1 Kor. 5,12.
12 “koni naa lɛ amɛna nɛɛ, shi

amɛkayoo sɛɛ, ni nu lɛ amɛnu nɛ, shi
amɛkana shishi; koni amɛkakpale
gbikogbiko, ni aŋɔ amɛhe eshai lɛ afa
amɛ.” Yes. 6,9. 10.
13Ni ekɛɛ amɛ akɛ: Kɛ nyɛleee abɛ

nɛɛ lɛ, belɛ te nyɛaafee tɛŋŋ mɔ ni
nyɛaale abɛi lɛ fɛɛŋ?
14Nidulɔ lɛ duɔ wiemɔ lɛ.
15 Shi mɛnɛɛmɛi ji mɛi ni yɔɔ gbɛ

toi lɛ: he ni aduɔ wiemɔ lɛ yɛ, ni
beni amɛnu lɛ, amrɔ lɛ satan baa
ni ebashraa wiemɔ lɛ ni adu yɛ
amɛtsuiiaŋ lɛ.
16Nakai nɔŋŋ kɛ̃ mɛi ni aduamɛ yɛ

tɛsai nɔ lɛ ji mɛi ni nuɔ wiemɔ lɛ, ni
amrɔ lɛ amɛkɛ miishɛɛ mɔɔ mli,
17 shi amɛbɛ shishifã yɛ amɛ

diɛŋtsɛ amɛmli, hewɔ lɛ bee fioo ko
kɛkɛ amɛhiɔ shi, ni kɛ amanehulu
loo yiwalɛ tee shi yɛ wiemɔ lɛ hewɔ
lɛ, etsɛɛɛ kɛkɛ ni amɛnane tɔt̃ɔɔ̃.
18Ni mɛi ni aduamɛ yɛ ŋmeii ateŋ

lɛ ji mɛi ni nuɔ wiemɔ lɛ,
19 shi je nɛɛŋ he naagbamɔ kɛ

ninamɔ he lakamɔ kɛ nii krokomɛi
ahe akɔnɔ yaboteɔ mli, ni amɛgbeɔ
wiemɔ lɛ, ni wooo yibii. 10,23. 24.
20Ni mɛnɛɛmɛi ji mɛi ni adu yɛ

shikpɔŋ kpakpa nɔ lɛ: mɛi ni nuɔ
wiemɔ lɛ, ni amɛmɔɔ mli, ni amɛwoɔ
yibii, eko nyɔŋmai etɛ,̃ eko nyɔŋmai
ekpaa, kɛ eko oha.

(21-25. Luk. 8,16-18.)
21Ni ekɛɛ amɛ akɛ: Ani akɛ kane

maa tsese loo saatso shishi? Ani jeee
kanetso nɔ aŋɔ maa? Mat. 5,15.
22Ejaakɛ nɔ ko bɛ ni abu nɔ, ni

agbleŋ naa, ni nɔ ko hu bɛ, ni akɛtee
ni ajieŋ lɛ shi. Mat. 10,26. Luk. 12,2.
23Kɛji mɔ ko yɛ toii ni ekɛanu lɛ, hã

ni enu.
24Ni ekɛɛ amɛ akɛ: Nyɛkwɛa nɔ ni

nyɛnuɔ lɛ jogbaŋŋ! Nɔ nyɛkɛsusuɔ
ni nyɛkɛsusuɔ lɛ, no aaaŋɔ-susu ahã
nyɛ, ni aaafata he ahã nyɛ mɛi ni
nyɛnuɔ lɛ. Mat. 7,2.
25Ejaakɛ mɔ ni yɔɔ nɔ ko lɛ, aaahã

lɛ; ni mɔ ni bɛ nɔ ko lɛ, aaahe nɔ ni
eyɔɔ lɛ tete yɛ edɛŋ. Mat. 13,12.
26Ni ekɛɛ: Bɔni NyɔŋmɔMaŋtsɛyeli

lɛ yɔɔ nɛ: etamɔ bɔni mɔ ko ŋɔɔ̃
dumɔnii shwãa shikpɔŋ;
27ni eyawɔɔ ni eteɔ shi nyɔɔŋ kɛ

shwane, ni dumɔnii lɛ kwɛɔ̃ ni edaa,
ni no leee bɔni fee; Yak. 5.7.
28 ejaakɛ shikpɔŋ diɛŋtsɛ woɔ yibii,

jwɛi lɛ tsutsu, kɛ fee sɛɛ lɛ ŋmãatso
lɛ, ni no sɛɛ lɛ ŋmãa lɛ diɛŋtsɛ yɛ
ŋmãatso lɛ yi.
29 Shi kɛ yibii lɛ tsu lɛ, amrɔ lɛ

eha akɛ nikpamɔ kakla lɛ yaa; ejaakɛ
nikpamɔ eshɛ.
(30-34. Mat. 13,31. 32. 34. Luk. 13,18. 19.)
30Ni ekɛɛ: Mɛni he wɔɔŋɔ Nyɔŋmɔ

Maŋtsɛyeli lɛ wɔto, aloo mɛɛ abɛ
wɔɔbu yɛ he?

31Etamɔ sinapi wu kuli kome ni

beni aduɔ yɛ shikpɔŋ lɛ eji wu bibioo
fe shikpɔŋ lɛ nɔ wui fɛɛ;
32 shi kɛ adu lɛ, ekwɛɔ̃ ni edaa fe

shwie bai fɛɛ, ni egblaa niji kplei,
bɔni ŋwɛi loofɔji lɛ aaanyɛ afee tsui
yɛ ehɔɔŋ lɛ shishi.
33Ni ebu nɛkɛ abɛi pii ekɛ wie

wiemɔ lɛ etsɔɔ̃ amɛ, bɔni amɛaanyɛ
amɛnu shishi.
34Ni abɛbuai amli sɔŋŋ kɛkɛ ekɛ

amɛ wieɔ; shi kɛ shwɛ amɛ kɛkɛ lɛ,
etsɔɔ̃ ekaselɔi lɛ fɛɛ shishi.

(35-41. Mat. 8,18. 23-27. Luk. 8,22-25.)
35Ni no gbi lɛ nɔ nɔŋŋ, beni shɛ

gbɛkɛnaashi lɛ, ekɛɛ amɛ akɛ:
Nyɛhãa wɔfoa ŋshɔ lɛ kɛyaa esɛɛgbɛ.
36Ni amɛshi asafo lɛ, ni amɛŋɔ lɛ

bɔni eyɔɔ yɛ lɛlɛ lɛ mli lɛ nɔŋŋ kɛtee;
ni lɛji krokomɛi hu fata ehe.
37Ni ahum babao batswa, ni

ŋshɔkei kumɔ wo lɛlɛ lɛ mli, ni eehe
eyi.
38Ni lɛ lɛ eyɛ lɛlɛ lɛ sɛɛgbɛ, ni ekã

sune nɔ ewɔ. Ni amɛtsĩɛ lɛ, ni amɛkɛɛ
lɛ akɛ: Tsɔɔ̃lɔ, niwɔlaajeɔ nɛɛ ojwɛŋŋ
nɔ?
39Ni ete shi efã kɔɔyɔɔ lɛ yi, ni ekɛɛ

ŋshɔ lɛ akɛ: Bu onaa ni ofee diŋŋ: Ni
kɔɔyɔɔ lɛ fɔɔ̃ tswaa ni eŋmɛ dɛmm.
40Ni ekɛɛ amɛ akɛ: Mɛɛba nyɛsheɔ

gbeyei nɛkɛ? te tɛŋŋ ni nyɛbɛ
hemɔkɛyeli nɛɛ?
41Ni amɛshe gbeyei naakpa, ni

amɛkɛɛkɛɛ amɛhe akɛ: Namɔ po nɛ,
ni kɔɔyɔɔ kɛ ŋshɔ tete boɔ lɛ toi nɛɛ?

Yitso 5
(6,1-20. Mat. 8,28-34. Luk. 8,26-39.)

1Ni amɛba ŋshɔ lɛ sɛɛ yɛ Gadarabii
ashikpɔŋ lɛ nɔ.
2Ni beni ekpleke lɛ, amrɔ lɛ nuu ko

ni mumɔ fɔŋ yɔɔ emli jɛ gbohii abui
lɛ amli kɛ lɛ bakpe.
3Ni gbohii abui amli ehiɔ, ni mɔ ko

mɔ ko nyɛɛɛ kɔs̃ɔŋ̃kɔs̃ɔĩ po awo lɛ.
4Ejaakɛ awo lɛ gboklɛ kɛ

kɔs̃ɔŋ̃kɔs̃ɔĩ aaahuu, shi etserɛɔ
kɔs̃ɔŋ̃kɔs̃ɔĩ lɛ, ni ekumɔɔ gboklɛ lɛ,
ni mɔ ko mɔ ko nyɛɛɛ ehe ajɔɔ;
5ni daa nɛɛ nyɔɔŋ kɛ shwane fɛɛ lɛ

gbohii abui lɛ kɛ gɔji lɛ amli eyɔɔ, ni
eblɔɔ ni ekɛ tɛi flɔɔ ehe.
6 Shi beni ena Yesu yɛ shɔŋŋ lɛ, ejo

foi kɛba eŋɔɔ, ni ebakula shi yɛ ehiɛ;
7ni ebo kɛ gbee walɛ ekɛɛ: Mɛni

sanemikɛ o yɔɔ, Yesu,Nyɔŋmɔni yɔɔ
ŋwɛi shɔŋŋ lɛ bi? Mina Nyɔŋmɔ, akɛ
kaapiŋ mi! 1.24.
8Ejaakɛ ekɛɛ lɛ akɛ: Je gbɔmɔ nɛ

mli, bo mumɔ fɔŋ!
9Ni ebi lɛ akɛ: Te ogbɛiŋ? Ni ehere

nɔ ekɛɛ: Migbɛi ji Legio, ejaakɛ wɔyi
fa.
10Ni ni ekpa fai naakpa akɛ

ekashwie amɛ yɛ jɛi niiaŋ.
11 Shi kplotoi ku kple ko yɛ jɛi miye

nii yɛ gɔŋ lɛ he.
12Ni daimonioi lɛ fɛɛ kpa lɛ fai

amɛkɛɛ: Hã wɔya kplotoi lɛ ateŋ ni
wɔyabote amɛmli.
13Ni amrɔ lɛ Yesu eŋmɛ amɛ gbɛ. Ni

mumɔi fɔɔ̃ji lɛ je kpo, ni amɛyabote

kplotoi lɛ amli, ni kuu muu lɛ fɛɛ
wo foi kɛjɛ gɔŋ lɛ nɔ kɛkpleke shi
kɛyashwie ŋshɔ lɛ mli, (shi amɛyi
aaafee akpei enyɔ,) ni amɛgboi yɛ
ŋshɔ lɛ mli.
14Ni mɛi ni kwɛɔ amɛ lɛ jo foi, ni

amɛyagba yɛ maŋ lɛŋ kɛ ŋmɔji lɛ
amli. Ni amɛje kpo amɛbakwɛ nɔ ni
afee lɛ;
15ni amɛba Yesu ŋɔɔ, ni amɛbana

mɔ ni daimonioi Legio hi emli lɛ, akɛ
eta shi ni ewo atade ni ehiɛ etserɛ lɛ;
ni efee amɛ gbeyei.
16Ni mɛi ni naa lɛ gba amɛ nɔ ni

afee mɔ ni daimonioi yɔɔ emli lɛ, kɛ
kplotoi lɛ ahe sane lɛ.
17Ni amɛbɔĩ lɛ faikpamɔ akɛ eje

amɛkpokpai lɛ nɔ eya.
18Ni beni eboteɔ lɛlɛ lɛ mli lɛ, mɔ

ni daimonioi hi emli lɛ kpa lɛ fai akɛ
ehã ekɛ lɛ ahi shi.
19 Shi Yesu ekplɛɛ̃ɛ lɛ, shi moŋ

ekɛɛ lɛ akɛ: Yaa owe kɛ bodiɛŋtsɛ
owekumɛi lɛ aŋɔ, ni oyagba amɛ nii
wuji ni Nuŋtsɔ lɛ efee ehão kɛ mɔbɔ
ni ena o lɛ.
20Ni eyiŋ etee, ni eyabɔĩ nii wuji

ni Yesu efee ehã lɛ lɛ shiɛmɔ yɛ
*Dekapoli; ni efee amɛ fɛɛ naakpɛɛ.
*7,31.
21Ni beni Yesu kɛ lɛlɛ lɛ fo ŋshɔ lɛ

kɛba sɛɛ lɛ, mɛi pii babua amɛhe naa
yɛ ehe; ni eyɛ ŋshɔ lɛ naa.

(22-43. Mat. 9,18-26. Luk. 8,41-56.)
22Kɛkɛ ni kpeehe lɛ onukpai lɛ ateŋ

mɔ kome ni atsɛɔ Yairo lɛ ba, ni beni
ena lɛ lɛ, eho ekula shi yɛ enaji anaa,

23ni ni ekpa fai aaahuu ekɛɛ akɛ:
Gbomibiyoo fioo heɔ agbo nɛɛ; hewɔ
lɛ ba ni okɛ *oniji abashwie enɔ, ni
ehe awa lɛ, ni eyi ana wala. *7,32.
24Ni ekɛ lɛ tee; ni mɛi pii nyiɛ esɛɛ,

ni amɛ mĩa lɛ.
25Ni yoo ko ni he yeɔ kɛ lá fɔsemɔ

afii nyɔŋma kɛ enyɔ,
26ni ena nɔ babao yɛ tsofãtsɛmɛi

pii adɛŋ, ni efite edɛŋ nii fẽɛ, ni kɛl̃ɛ
ehiko hãko lɛ kwraa, shi wu moŋ
ewoɔ lɛ;
27beni enu Yesu he lɛ, ebaje

esɛɛgbɛ yɛ mɛi pii lɛ ateŋ, ni eta
etade lɛ he
28Ejaakɛ ekɛɛ akɛ: Kɛji mina etade

lɛ he mita kɛkɛ lɛ mihe aaawa mi.
29Ni amrɔ lɛ elá bu lɛ naa mɔ,̃ ni

enu he yɛ ehewojiaŋ akɛ atsa ehela
lɛ.
30Ni amrɔ lɛ, beni Yesu yoo akɛ

hewalɛ ko eje emli lɛ, etsɔ̃ ehe yɛmɛi
lɛ ateŋ, ni ebi akɛ: Namɔ ta mitade lɛ
he lɛ? Luk. 6,19.
31Ni ekaselɔi lɛ kɛɛ lɛ akɛ: Oona akɛ

asafo lɛ miimĩa o, ni osaa obiɔ akɛ:
Namɔ ta mihe?
32Ni ekwɛ ehewɔ, koni ena mɔ ni

fee nakai lɛ.
33 Shi yoo lɛ miishe gbeyei ni ehe

miikpokpo, akɛni ele nɔni afee ahã lɛ
lɛ, ni eba ebakula shi yɛ ehiɛ, ni ekɛɛ
lɛ anɔkwale lɛ fẽɛ.
34 Shi lɛ lɛ ekɛɛ lɛ akɛ: Biyoo,

ohemɔkɛyeli ehã ohe ewao; yaa yɛ
hejɔlɛ mli, ni ohela lɛ aaajɔ o.
35Beni ewieɔ lolo lɛ, komɛi jɛ

kpeehe nukpa lɛ webii lɛ ateŋ ba

bakɛɛ lɛ akɛ: Obiyoo lɛ egbo; mɛɛba
ogbaa tsɔɔ̃lɔ lɛ naa lolo?
36 Shi beni Yesu nu wiemɔ ni awie

lɛ, ekɛɛ kpeehe onukpa lɛ akɛ:
Kaashe gbeyei; he oye kɛkɛ!
37Ni ehãaa mɔ ko anyiɛ esɛɛ, akɛ ja

Petro kɛ Yakobo kɛ Yohane, Yakobo
nyɛmi lɛ, kɛkɛ.
38Ni amɛba kpeehe lɛ onukpa lɛ we

lɛ, ni ebana hoofeemɔ kɛ mɛi ni foɔ
ni amɛyeɔ ŋkɔmɔ babaoo lɛ.
39Ni ebote shĩa lɛ, ni ekɛɛ amɛ akɛ:

Mɛɛba nyɛfeɔ hɔɔ̃ ni nyɛfoɔ nɛkɛ?
Gbekɛ lɛ *gboko, shi wɔ ewɔɔ. *Yoh.
11,11.
40Ni amɛŋmɔ lɛ. Shi lɛ lɛ eshwie

mɛi lɛ fɛɛ, ni eŋɔ gbekɛ lɛ tsɛ kɛ enyɛ
kɛmɛi ni fata ehe lɛ, ni eyabote he ni
gbekɛ lɛ kã lɛ,
41ni emɔ enine shi, ni ekɛɛ lɛ

akɛ: “Talita, kuumi!” eshishi ji:
Gbekɛyoo, *miikɛɛ o akɛ: Tee shi!
*Luk. 7,14.
42Ni amrɔ lɛ gbekɛyoo lɛ tee shi ni

eshra shi; ejaakɛ eye afii nyɔŋma kɛ
enyɔ. Ni amɛnaa kpɛ amɛhe naakpa.
43Ni etswa amɛnaa maŋ veveeve

akɛ amɛkahã mɔ ko miile enɛ. Ni efã
akɛ ahã lɛ nɔ ko ni eye.

Yitso 6
(6,1-6. Mat 13,53-58. Luk. 4,15-20.)

1Ni eje jɛi, ni eyiŋ etee lɛ diɛŋtsɛ
emaŋ lɛŋ, ni ekaselɔi lɛ nyiɛ esɛɛ.
2Ni beni shɛ hejɔɔmɔgbi lɛ, ebɔĩ

nitsɔɔ̃mɔ yɛ kpeehe lɛ; ni mɛi pii ni
nu lɛ ahe jɔ̃ amɛhe amɛkɛɛ: *Nɛɛgbɛ
mɔnɛ yana nii nɛ kɛjɛ? ni mɛɛ nilee

akɛ hãlɛ, ni akɛ tsɔɔ̃ enine nɔ atsuɔ
nɛkɛ hewalɛ nitsumɔi nɛɛ? *Yoh. 7,15.
3Ani jeee ŋaalɔ lɛ nɛ, Maria bi lɛ,

kɛ Yakobo kɛ Yose kɛ Yuda kɛ Simon
nyɛmi lɛ? ani jeee enyɛmimɛi hii lɛ
hu kɛ wɔ yɔɔ biɛ lɛ? Ni ehe sane lɛ hã
amɛnane tɔt̃ɔ.̃
4 Shi Yesu kɛɛ amɛ akɛ: Akpaaa

gbalɔ wo, akɛ ja emaŋ kɛ ewekumɛi
ateŋ kɛ ewe kɛkɛ.
5Ni enyɛɛɛ hewalɛ nitsumɔi ko etsu

yɛ jɛi, akɛ ja nɔ ni eŋɔɔ eniji eŋmlɛ
helatsɛmɛi fioo ko nɔ ni ni etsa amɛ
lɛ.
6Ni ehiɛ fee lɛ yaa yɛ he ni amɛheee

amɛyeee lɛ hewɔ. Ni eyakpa akrowai
lɛ amli ni etsɔɔ̃ nii.

(7-13. Mat 10,1. 9-16. Luk. 9,1-3)
7Ni etsɛ mɛi nyɔŋma kɛ enyɔ

lɛ kɛba eŋɔɔ, ni ebɔĩ amɛ tsumɔ
*enyɔnyɔɔnyɔ, ni ehã amɛ hegbɛ yɛ
mumɔi fɔɔ̃ji lɛ nɔ. *Luk. 10,1.
8Ni ewo amɛ akpɔ akɛ amɛkahiɛ

nɔ ko yɛ gbɛ lɛ nɔ, akɛ ja tso
kɛkɛ; amɛkahiɛ kotoku loo aboloo
loo shika yɛ amɛhɛfiinii amli;
9 shi amɛwo tokota, ni amɛkawo

flakai enyɔ.
10Ni ekɛɛ amɛ akɛ: He fɛɛ he ni

nyɛaabote shĩa ko yɛ lɛ, nyɛhia jɛi
kɛyashi beyinɔ ni nyɛaaje jɛi ekoŋŋ.
11Nimɛi abɔ ni eŋɔŋnyɛ ni amɛboŋ

nyɛwiemɔ lɛ toi lɛ, kɛ nyɛmiije jɛi
lɛ nyɛkpokpoa nyɛnane tamɔ mlu
nyɛshwiea shi nyɛkɛyea amɛ odase.
Lɛɛlɛŋ, miikɛɛ nyɛ akɛ, kojomɔ gbi lɛ
nɔ lɛ, aaafaŋ Sodombii kɛ Gomorabii
fe nakai maŋ lɛ.



Marko 6 11
12Ni amɛyiŋ amɛtee, ni amɛyashiɛ

amɛtsɔɔ̃ mɛi akɛ amɛtsake amɛtsui.
13Ni amɛfãmɔ daimonioi pii, ni

*amɛfɔfɔɔ helatsɛmɛi pii amu ni
amɛtsa amɛ. *Yak. 5,14. 15.
(14-29. Mat. 14,1-12. Luk. 9,7-9; 3,19. 20.)
14Ni maŋtsɛ Herode nu ehe, ejaakɛ

egbɛi ehehe; ni ekɛɛ akɛ: Yohane,
baptisilɔ lɛ, ete shi kɛjɛ gbohii ateŋ;
no hewɔ ni hewalɛi nɛɛ tsuɔ nii yɛ
emli nɛɛ.
15Mɛi komɛi kɛɛ akɛ: Elia ni; shi

mɛi komɛi hu kɛɛ akɛ: Gbalɔ ni, aloo
etamɔ gbalɔi lɛ eko.
16 Shi beni Herode nu lɛ, ekɛɛ:

Yohane ni mifo eyi lɛ, lɛ ete shi
ekoŋŋ kɛjɛ gbohii ateŋ nɛɛ.
17Ejaakɛ lɛ Herode lɛ nɔŋŋ etsu

abamɔ Yohane, ni efi lɛ ewo tsuŋ, yɛ
Herodia, enyɛmi Filipo ŋa lɛ, hewɔ;
ejaakɛ eŋɔ lɛ efee eŋa.
18Ejaakɛ Yohane kɛɛ lɛ akɛ: Ejaaa

akɛ oŋɔɔ *onyɛmi lɛ ŋa lɛ. *3Mose 18,16.
19Hewɔ lɛ Herodia bɛlɛ wo emli, ni

eetao egbe; shi enyɛɛɛ;
20 ejaakɛ Herode miishe Yohane

gbeyei, akɛni ele akɛ jalɔ kɛ
nuu krɔŋkrɔŋ ji lɛ lɛ, ni eto lɛ
shweshweeshwe, ni eboɔ lɛ toi yɛ
nibii pii amli, ni ewiemɔ ŋɔɔ enaa.
21Ni gbi ni sa lɛ bashɛ, beni Herode

yeɔ efɔmɔ gbijurɔ lɛ, ni eŋmɛ
egbomɛi agboi kɛ esafoiatsɛmɛi kɛ
Galilea onukpai lɛ okplɔ;̃
22ni Herodia lɛ nɔŋŋ biyoo ba

ebajo, ni esa Herode kɛ mɛi ni kɛ lɛ
tra okplɔ̃ lɛ he lɛ ahiɛ. Ni maŋtsɛ lɛ

kɛɛ gbekɛyoo lɛ akɛ: Bi mi nɔ fɛɛ nɔ
ni otaoɔ, ni mahã o!
23Ni ekã lɛ kitã akɛ: Nɔ fɛɛ nɔ ni

ooobimi lɛ, mahã o, kɛ mimaŋtsɛyeli
lɛ fã teteŋ lɛ! Est. 5,3. 6.
24Ni eje kpo eyabi enyɛ akɛ: Mɛni

mibi? Ni ekɛɛ: Yohane, baptisilɔ lɛ,
yitso.
25Ni amrɔ lɛ eba maŋtsɛ lɛ ŋɔɔ

oya ni ebabi lɛ akɛ: Miitao akɛ ooŋɔ
Yohane, baptisilɔ lɛ, yitso ohã mi
amrɔ nɛɛ yɛ kã mli!
26Ni edɔ maŋtsɛ lɛ naakpa; shi

ekitã lɛ kɛmɛi ni kɛ lɛ tra niyenii ashi
lɛ ahewɔ lɛ esumɔɔɔ akɛ ekãmaa lɛ.
27Ni amrɔ lɛmaŋtsɛ lɛ tsu oblafo ni

efã lɛ akɛ ekɛ eyitso aba.
28Ni etee eyafo eyi yɛ tsu lɛŋ, ni

ekɛŋmɛ kã mli kɛba, ni ekɛbahã
gbekɛyoo lɛ, ni gbekɛyoo lɛ hu
kɛyahã enyɛ.
29Ni beni ekaselɔi lɛ nu lɛ,

amɛbawo egbonyo lɛ, ni amɛyafu lɛ.
30Ni bɔfoi lɛ bua amɛhe naa kɛba

Yesu ŋɔɔ, ni amɛbagba lɛ nii ni
amɛyafee kɛ nii ni amɛyatsɔɔ̃ lɛ fẽɛ.
Luk. 9,10.
31Ni ekɛɛ amɛ akɛ: Nyɛ sɔŋŋ

nyɛbaa ni wɔtea ŋa lɛ nɔ he ko
banee, ni nyɛyajɔa nyɛhe fioo.
Ejaakɛ mɛi ni baa yaa lɛ fa tsɔ̃ ni
amɛnaaa dekã kɛye nii tete.

(32-44. Mat 14,13-21. Luk.
9,10-17. Yoh. 6,1-13.)

32Ni amɛtsɔ̃ lɛlɛ mli kɛtee ŋa lɛ nɔ
he ko banee.
33Ni beni asafoi lɛ na amɛ ni

amɛyaa lɛ, mɛi pii yoo lɛ, ni amɛjɛ

maji lɛ fẽɛ mli amɛjo foi kɛtsɔ̃
shikpɔŋ kɛtee jɛi, ni amɛho amɛnaa,
ni amɛyabua amɛhe naa kɛba eŋɔɔ.
34Ni beni Yesu kpleke lɛ, ena

mɛi babaoo, ni *emusuŋ tsɔ̃ lɛ yɛ
amɛhewɔ, ejaakɛ amɛtamɔ toi ni bɛ
kwɛlɔ; ni ebɔĩ amɛ nibii pii tsɔɔ̃mɔ.
*Mat. 9,36.
35Ni beni je bɔĩ namɔ lɛ, ekaselɔi lɛ

ba eŋɔɔ amɛbakɛɛ lɛ akɛ: Ŋanɔ ji biɛ,
ni je hu miina; 8,1-9.
36wo amɛ gbɛ, koni amɛya akrowai

kɛ maji ni jwere shi nɛɛ amli ni
amɛyahe nii amɛye; ejaakɛ amɛbɛ nɔ
ko ni amɛbaye.
37 Shi ehere nɔ ekɛɛ amɛ akɛ: Nyɛ

diɛŋtsɛ nyɛhãa amɛ nɔ ko amɛyea.
Ni amɛkɛɛ lɛ akɛ: Ani woy̱a wɔyahe
aboloo denarioi ohai enyɔ naa, ni
wɔŋɔh̃ã amɛ amɛye?
38 Shi ekɛɛ amɛ akɛ: Aboloi enyiɛ

nyɛyɔɔ? nyɛyaa ni nyɛyakwɛa. Ni
beni amɛyakwɛ lɛ, amɛkɛɛ: Enumɔkɛ
loi enyɔ.
39Ni efã amɛ ni amɛtra shi

asafoiasafoiŋ yɛ jwɛfɔ lɛ nɔ.
40Ni amɛtra shi kuikui yɛ ohahai kɛ

nyɔŋmai enumɔenumɔi amli.
41Ni eŋɔ aboloi enumɔ kɛ loi enyɔ

lɛ, ni *ekwɛ ŋwɛi ejɔɔ nɔ, ni ekumɔ
aboloi lɛ ekɛhã ekaselɔi lɛ koni
amɛkɛhã amɛ, ni eja loi enyɔ lɛ hu
mli ehã amɛ fɛɛ. *7,34.
42Ni amɛ fɛɛ amɛye ni amɛtrɔ.
43Ni amɛklɔ fufuji lɛ amɛwo kafui

nyɔŋma kɛ enyɔ obɔb̃ɔ̃ kɛ loi lɛ hu
eko.
44Ni mɛi ni ye aboloi lɛ ayibɔ ji hii

akpei enumɔ.

(45-53. Mat 14,22-35. Yoh. 6.15-21.)
45Ni amrɔ lɛ etsirɛ ekaselɔi lɛ ayi

sɛɛ ni amɛya lɛlɛ lɛŋ, koni amɛtsɔ̃
ehiɛ kɛya ŋshɔ lɛ sɛɛ ni amɛya
Betsaida, kɛyashi be ni eeewo asafo
lɛ gbɛ.
46Ni beni ewo amɛ gbɛ lɛ, eyiŋ etee

gɔŋ lɛ nɔ eyasɔle.
47Ni beni je na lɛ, lɛlɛ lɛ eshɛ ŋshɔ

teŋ, ni ekome eyɛ shikpɔŋ.
48Ni ena akɛ wirimɔ lɛ miitɔ amɛ;

ejaakɛ amɛmiikpee kɔɔyɔɔ. Ni nyɔɔŋ
lɛ mli, aaafee sramɔbe ni ji ejwɛ lɛ nɛ
lɛ, enyiɛ ŋshɔ lɛ nɔ kɛmiiba amɛŋɔɔ;
ni eetao eho amɛhe.
49 Shi beni amɛna lɛ ni enyiɛ ŋshɔ lɛ

nɔ lɛ, amɛsusu akɛ sisa ni, ni amɛblɔ.
50Ejaakɛ amɛ fɛɛ amɛna lɛ, ni

amɛtsui fã. Ni amrɔ lɛ ekɛ amɛwie ni
ekɛɛ amɛ akɛ: Nyɛtsui anyɔa nyɛmli;
mi ni; nyɛkashea gbeyei!
51Ni eba amɛŋɔɔ yɛ lɛlɛ lɛ mli; ni

*kɔɔyɔɔ lɛ foo tswaa. Ni amɛnaa kpɛ
amɛhe naakpa diɛŋtsɛ, ni amɛhiɛ fee
amɛ yaa po. *4,39.
52Ejaakɛ amɛyooko nɔ ko sɛɛ yɛ

aboloi lɛ asane lɛ mli; ejaakɛ amɛtsui
wa.
53Ni beni amɛfo ŋshɔ lɛ, amɛba

Genesaret shikpɔŋ lɛ nɔ, ni
amɛbakpleke.
54Ni beni amɛje lɛlɛ lɛ mli lɛ, amrɔ

lɛ mɛi lɛ yoo lɛ;
55kɛkɛ ni amɛsha foi kɛyakpa jɛi

niiaŋ fɛɛ, ni amɛbɔĩ mɛi ni he yeɔ lɛ
aholemɔ yɛ sai nɔ kɛ eŋɔɔ baa, yɛ he
ni amɛnu akɛ eyɔɔ lɛ.

56Ni he fɛɛ he ni ebote akrowai

loo maji loo ŋmɔji amli yɛ lɛ, amɛkɛ
helatsɛmɛi bashwie blohuiaŋ, ni
amɛkpa lɛ fai koni ehã amɛna etade
naamuu lɛ kɛkɛ he *amɛtra; ni mɛi
abɔ ni tra he lɛ, amɛhe wa amɛ. *5,27.
28.

Yitso 7
(7,1-23. Mat. 15,1-20.)

1Ni Farisifoi lɛ kɛ woloŋmãlɔi lɛ
ateŋmɛi komɛi huni jɛ Yerusalemba
lɛ bua amɛhe naa kɛba eŋɔɔ.
2Ni akɛni amɛna akɛ ekaselɔi lɛ

ateŋ mɛi komɛi yeɔ nii kɛ bulemɔ dɛ̃
ni ji dɛ̃ ni afɔko lɛ, amɛkã amɛ. Luk.
11,38.
3Ejaakɛ Farisifoi lɛ kɛ Yudafoi lɛ fẽɛ

lɛ, ja amɛkɛ nu fɔ amɛdɛ̃ dani amɛyeɔ
nii, amɛkɛyeɔ onukpai lɛ ablema lɛ
anɔ;
4ni kɛ jɛ jra nɔ amɛba lɛ, ja amɛju,

dani amɛyeɔ nii. Ni nii krokomɛi pii
hu yɛ ni ato ahã amɛ ni amɛfeɔ yɛ
kpuji kɛ gbɛi kɛ ayawai kɛ saatsei
ahefɔmɔ hewɔ.
5Ni Farisifoi lɛ kɛ woloŋmãlɔi lɛ

bi lɛ akɛ: Mɛni hewɔ okaselɔi lɛ yee
onukpai lɛ ablema lɛ nɔ lɛ? Ejaakɛ
amɛfɔɔɔ amɛdɛ̃ dani amɛyeɔ nii?
6 Shi ehere nɔ ni ekɛɛ amɛ akɛ:

Ojogbaŋŋ ni *Yesaia gba yɛ nyɛ
osatofoi nɛɛ ahe, tamɔ bɔni aŋma
lɛ akɛ: “Maŋ nɛɛ, amɛnaabui
amɛkɛwoɔ mi; shi amɛtsui etsi ehe
kɛje mihe kɛtee shɔŋŋ. *Yes. 29,13.

7 Shi yakatswaa amɛjaa mi lɛ,
ejaakɛ amɛtsɔɔ̃ tsɔɔ̃mɔi ni ji gbɔmɛi
akitãi.
8Nyɔŋmɔ kitã lɛ nyɛshi ni gbɔmɛi

ablema nɔ nyɛyeɔ kɛ gbɛi kɛ kpuji
ahefɔmɔ, ni nii ni tamɔ enɛɛmɛi sɔŋŋ
nyɛfeɔ.”
9Ni ekɛɛ amɛ akɛ: Gbɛ po nyɛje

nyɛkwa Nyɔŋmɔ kitã lɛ, koni nyɛye
nyɛblema sane lɛ nɔ.
10Ejaakɛ Mose kɛɛ: *“Wo otsɛ kɛ

onyɛ!” ni “mɔ ni lomɔɔ etsɛ loo enyɛ
lɛ, gbe aaagbe lɛ!” *2 Mose 20,12; 21,17.
11 Shi nyɛ lɛ nyɛkɛɛ: Kɛ mɔ ko kɛɛ

etsɛ aloo enyɛ akɛ: “Nɔ ni kulɛ ooona
yɛ midɛŋ lɛ, Korban [nɔ ni akɛke
Nyɔŋmɔ] ni lɛ”,
12belɛ nyɛhãaa efee nɔ ko ehã etsɛ

loo enyɛ dɔŋŋ;
13ni nyɛgu Nyɔŋmɔ wiemɔ lɛ yɛ

nyɛblema sane ni nyɛkɛba jeŋ lɛ
hewɔ, ni nii ni tamɔ enɛɛmɛi sɔŋŋ
nyɛfeɔ.
14Ni etsɛ asafo lɛ fɛɛ̃ kɛba eŋɔɔ ekɛɛ

amɛ akɛ: Nyɛ fɛɛ nyɛboa mi toi toi
koni nyɛnu shishi!
15Nɔ ko bɛ ni jɛɔ kponɔ gbɛ boteɔ

gbɔmɔmli ni aaanyɛ *abule; shi nɔ ni
buleɔ gbɔmɔ ji nɔ ni jɛɔ emli lɛ. *Bɔf.
10,14. 15.
16Kɛ mɔ ko yɛ toi ni ekɛanu lɛ, hã

ni enu!
17 Shi beni eje asafo lɛ ŋɔɔ eba shĩa

lɛ, ekaselɔi lɛ bi lɛ abɛ lɛ shishi.
18Ni ekɛɛ amɛ akɛ: Ani nɛkɛ nyɛ

hu nyɛnaaa nii ashishi? Nyɛyoo sɛɛ
akɛ, nɔ fɛɛ nɔ ni jɛɔ kponɔ gbɛ boteɔ
gbɔmɔ mli lɛ, enyɛɛɛ lɛ ebule?

19Ejaakɛ jeee etsui mli eboteɔ, shi

emusuŋ eyaa, ni eyajeɔ kpo yɛ tiafi
ni hãa ŋmãa fɛɛ̃ he tseɔ lɛ mli.
20Ni ekɛɛ akɛ: Nɔ ni jɛɔ gbɔmɔ mli

lɛ, no nɔŋŋ buleɔ lɛ.
21 Shi mligbɛ, ni ji gbɔmɛi atsuii

amli lɛ, jɛi jwɛŋmɔi fɔɔ̃ji lɛ jɛɔ,
gblãfitemɔ, ajwamaŋbɔɔ, awuyeli,
22 juu, hiɛjoomɔ jeŋshabaa,

shishiumɔ, nyenyeŋtswibɔɔ,
hiŋmɛisha, musubɔɔ, hewɔ,
kwashiaiasaneyeli.
23Nii fɔɔ̃ji nɛɛ fɛɛ̃ lɛ, mligbɛ jɛɔ ni

amɛbuleɔ gbɔmɔ.
(24-30. Mat 15,21-28.)

24Ni ete shi yɛ jɛi ni eyiŋ kɛtee Tiro
kɛ Sidon niiaŋ. Ni eyabote shĩa ko,
ni esumɔɔɔ akɛ aleɔ, shi enyɛɛɛ ehe
etee.
25Ejaakɛ yoo ko ni mumɔ fɔŋ yɔɔ

ebiyoo fioo ko mli lɛ, enu ehe; ni eba
ebakula shi yɛ enaji anaa.
26 Shi yoo lɛ Helayoo ni, ni ejɛ

Siro-foinike weku lɛ mli. Ni ebakpa
lɛ fai ni efã daimonio lɛ yɛ ebiyoo lɛ
mli.
27 Shi Yesu kɛɛ lɛ akɛ: Hã bii lɛ atrɔ

fɛɛdã; shi ejaaa akɛ aŋɔɔ bii aboloo lɛ
ashɛrɛɔ ashwieɔ gbeebii.
28 Shi yoo lɛ here nɔ ekɛɛ lɛ akɛ:

Nuŋtsɔ, eye mli moŋ; shi bɛ gbeebii
hu ni yɔɔ okplɔ̃ lɛ shishi lɛ yeɔ bii
afufuji lɛ eko!
29Ni ekɛɛ lɛ akɛ: Nɛkɛ wiemɔ nɛ

hewɔ lɛ yaa, daimonio lɛ eje obi lɛ
mli.

30Ni eyiŋ etee ewe lɛ, ni eyana akɛ
daimonio lɛ eje kpo, ni ebiyoo fioo lɛ
kã saa lɛ nɔ.
31Ni eku esɛɛ ekoŋŋ, kɛjɛ Tiro

niiaŋ, kɛfoŋ yɛ Sidon ni etsɔ̃
Dekapoli kpokpai lɛ anɔ kɛba Galilea
ŋshɔ lɛ naa. Mat 15,29-31.
32Ni akɛmɔkonimuɔ toi nimumui

hu ji lɛ ba eŋɔɔ, ni amɛkpa lɛ fai koni
eŋɔɔ *enine eŋmɛ enɔ. *5,23.
33Ni ekɛ lɛ je asafo lɛ teŋ kɛtee

afã, ni eŋɔɔ ewabii ewo etoii amli, ni
*etsɛ̃ lajɔ̃ ekɛsa elilɛi lɛ he. *8,23.
34Ni *ekwɛ ŋwɛi, ni edɔmɔ ŋtsɔi yɛ

emli ni ekɛɛ lɛ akɛ: Hefata! eshishi ji:
Gblemɔ! *6,41. Yoh. 11,41.
35Ni amrɔ lɛ etoii lɛ gble, ni elilɛi

kpãa lɛ fɛne, ni ewie faŋŋ.
36Ni etswa amɛnaa maŋ akɛ

amɛkakɛɛ mɔ ko; shi babaoo ni
etswaa amɛnaa maŋ lɛ, babaoo ni
amɛjajeɔ ji no. 1,43-45.
37Ni amɛhe jɔ̃ amɛhe babaoo

diɛŋtsɛ, ni amɛkɛɛ: Efee nii fɛɛ
jogbaŋŋ! Ehãa toimulɔi nuɔ nii, ni
mumuii hu wieɔ.

Yitso 8
(8,1-10. Mat. 15,32-39.)

1No gbii lɛ amli, beni mɛi pii yɔɔ jɛi
ni amɛnaaa nɔ ko amɛye lɛ, Yesu tsɛ
ekaselɔi lɛ kɛba eŋɔɔni ekɛɛ amɛ akɛ:
2Mimusuŋ miitsɔ̃ mi yɛ asafo lɛ

hewɔ, ejaakɛ amɛkɛ mi ehi shi gbii
etɛ̃ sɔŋŋ, ni amɛnaaa nɔ ko amɛye.
6,34-44.

3Ni kɛji mihã amɛkɛ amɛmusuŋ

hɔmɔ yiŋ kɛmiiya amɛwe lɛ, amɛyatɔ
biti yɛ gbɛteŋ; ejaakɛ amɛteŋ mɛi
komɛi ajɛhe jekɛ.
4Ni ekaselɔi lɛ here lɛ nɔ akɛ:

Nɛɛgbɛ aaana aboloo yɛ, yɛ ŋa nɛɛ
nɔ, ni aaashɛ mɛnɛɛmɛi anaa?
5Ni ebi amɛ akɛ: Aboloi enyiɛ

nyɛyɔɔ? Ni amɛkɛɛ: Kpawo.
6Ni efã asafo lɛ akɛ amɛtra shikpɔŋ.

Ni eŋɔɔ aboloi kpawo lɛ, ni eda shi, ni
ekumɔ ehã ekaselɔi lɛ koni amɛŋɔhã
amɛ; ni amɛŋɔhã asafo lɛ.
7Ni amɛyɛ loi bibii fioo, ni ejɔɔ nɔ,

ni efã akɛ aŋɔ no hu ahã amɛ.
8Ni amɛye ni amɛtrɔ, ni amɛklɔ

fufuji ni shwɛ lɛ, flɔtɔi kpawo obɔb̃ɔ.̃
9 Shi mɛi ni ye lɛ afee mɛi akpei

ejwɛ; ni ejie amɛ gbɛ.
10Ni amrɔ lɛ ekɛ ekaselɔi lɛ bote

lɛlɛ lɛ mli, ni eba Dalmanuta niiaŋ.
(11-21. Mat. 13,1-12.)

11Ni Farisifoi lɛ ba ni amɛkɛ lɛ
babɔĩ ŋwanejee amɛmiitao ŋwɛi
okadi yɛ eŋɔɔ, ni amɛkɛmiitsɔ̃ enaa.
12Ni edɔmɔ ŋtsɔi yɛ emumɔ mli

ni ekɛɛ: Mɛni hewɔ nɛkɛ yinɔbii nɛɛ
taoɔ okadi lolo? Lɛɛlɛŋ, miikɛɛ nyɛ
akɛ: Kɛ aaaŋɔ okadi ko ahã nɛkɛ
yinɔbii nɛɛ, fĩi!
13Ni eshi amɛ, ni eyabote lɛlɛ mli

ekoŋŋ ni etee sɛɛ lɛ.
14Ni amɛhiɛ ekpa nɔ akɛ amɛhiɛ

aboloo, ni amɛhiɛɛɛ eko yɛ lɛlɛ lɛmli,
akɛ ja aboloo kome kɛkɛ.
15Ni efã amɛ ekɛɛ: Nyɛkwɛa

jogbaŋŋ, *ni nyɛhiɛ ahia nyɛhe nɔ

yɛ Farisifoi lɛ amasha kɛ †Herode
masha lɛ hewɔ! *Luk. 12,1. †3,6.
16Ni amɛtao naa yɛ amɛteŋ

amɛkɛɛ: Benɛ aboloo ni wɔhiɛɛɛ lɛ
hewɔŋ?
17Ni beni Yesu na lɛ lɛ, ekɛɛ amɛ

akɛ: Mɛɛba nyɛsusuɔ akɛ aboloo ni
nyɛhiɛɛɛ lɛ hewɔŋ? Ani *nyɛyooko
sɛɛ ni asaŋ nyɛnako nii anaa lolo?
Ani nɛkɛ nyɛtsui wa lolo? *6,52.
18Nyɛye hiŋmɛii shi nyɛnaaa nii,

ni nyɛye toii hu shi nyɛnuuu nii, ni
nyɛkaiii nɔ ko nɔ ko lo?
19Beni mikumɔ aboloi enumɔ lɛ

mli mihã mɛi akpei enumɔ lɛ, fufuji
kafui enyiɛ nyɛhole? Amɛkɛɛ lɛ akɛ:
Nyɔŋma kɛ enyɔ. 6,41-44.
20Ni beni mikumɔ kpawo lɛ mli

mihã mɛi akpei ejwɛ lɛ hu lɛ, fufuji
flɔtɔi enyiɛ nyɛhole? Ni amɛkɛɛ lɛ
akɛ: Kpawo. K. 6-9.
21Ni ekɛɛ amɛ akɛ: Te tɛŋŋ ni

nyɛnaaa nii anaa lolo nɛɛ?
22Ni eba Betsaida. Ni amɛkɛ

shwilafo ko ba eŋɔɔ, ni amɛkpale fai
ni *eta ehe. *6,56.
23Ni emɔ shwilafo lɛ nine shi, ni

ekɛ lɛ je maŋ lɛŋ, ni etsɛ̃ lajɔ̃ eshwie
ehiŋmɛii lɛ anɔ, ni eŋɔɔ eniji eshwie
enɔ, ni ebi lɛ akɛ eena nii lo? 7,32. 33.
Yoh. 9.6.
24Ni egble ehiŋmɛii lɛ ni ekɛɛ:

Minaa gbɔmɛi tamɔ tsei ni nyiɛɔ.
25No sɛɛ lɛ esaa eŋɔɔ eniji eshwie

ehiŋmɛii lɛ nɔ ekoŋŋ, ni ehã egble
ehiŋmɛii lɛ, ni atsa lɛ, ni ena nii fɛɛ̃
pɛpɛɛpɛ.

26Ni ejie lɛ gbɛ kɛtee ewe, ni ekɛɛ:

Kaayamaŋ lɛŋ ni osaa *okakɛɛmɔ ko
sane ko yɛ maŋ lɛŋ! *7,36.

(27-9,1. Mat. 16,13-28. Luk. 9.18-27.)
27Ni Yesu kɛ ekaselɔi lɛ yiŋ amɛtee

Kaisarea Filipi maji lɛ amli. Ni gbɛ lɛ
nɔ lɛ ebi ekaselɔi lɛ akɛ: Namɔ mɛi
kɛɔ akɛ miji?
28Ni amɛto he akɛ: Yohane,

baptisilɔ lɛ; ni mɛi komɛi kɛɔ akɛ:
Elia; ni mɛi krokomɛi hu kɛɔ akɛ:
Gbalɔi lɛ ateŋ mɔ kome jio.
29Ni ebi amɛ akɛ: Shi nyɛ lɛ, namɔ

nyɛkɛɔ akɛ miji? Ni Petro here nɔ
ekɛɛ lɛ akɛ: Bo ji Kristo lɛ.
30Ni etswa amɛnaa maŋ akɛ

amɛkakɛɛ mɔ ko mɔ ko ehe sane. 9,9.
31Ni ebɔĩ amɛ tsɔɔ̃mɔ akɛ, ja gbɔmɔ

bi lɛ naa amanehulu pii, ni onukpai
lɛ kɛ osɔfonukpai lɛ kɛ woloŋmãlɔi lɛ
kwa lɛ; ni agbe lɛ, ni gbii etɛ̃ sɛɛ ni ete
shi ekoŋŋ.
32Ni ewie nɛkɛ wiemɔ nɛɛ faŋŋ.

Ni Petro tsɛ lɛ kɛtee afã ni ebɔĩ lɛ
kɔkɔbɔɔ.
33 Shi etsɔ̃ ehe ni nɔ ni ena ekaselɔi

lɛ, eku ewo Petro naa ni ekɛɛ: Ho
misɛɛ, satan! ejaakɛ ojwɛŋŋ Nyɔŋmɔ
nibii anɔ, shi gbɔmɛi anibii nɔ moŋ
ojwɛŋɔ.
34Ni etsɛ asafo lɛ kɛ ekaselɔi lɛ hu

kɛba eŋɔɔ, ni ekɛɛ amɛ akɛ: Kɛji mɔ
ko miisumɔ akɛ enyiɛ misɛɛ lɛ, hã ni
etso ehe naa, ni ewo esɛŋmɔtso lɛ efɔ̃
enɔ ni enyiɛ misɛɛ.
35Ejaakɛ mɔ fɛɛ mɔ ni sumɔɔ akɛ

ebaa esusuma yi lɛ, eeelaaje; shi
mɔ ni laajeɔ esusuma yɛ mi kɛ

sanekpakpa lɛ lɛ hewɔ lɛ, enine
aaashɛ nɔ. Mat. 10,39.
36Ejaakɛ mɛɛ sɛɛ gbɔmɔ naa, kɛji

enine shɛ jeŋmuunɛɛ fɛɛ̃ nɔ ni elaaje
lɛ diɛŋtsɛ esusuma lɛ?
37Aloo mɛni gbɔmɔ aaahã ni

ekɛkpɔ̃ esusuma?
38Ejaakɛ mɔ fɛɛ mɔ ni mi kɛ

miwiemɔi lɛ ahe feɔ lɛ hiɛgble yɛ
yinɔbii gblãfitelɔi kɛ eshafeelɔi nɛɛ
ateŋ lɛ, lɛ hu ehe aaafee gbɔmɔ
bi lɛ hiɛgble, beni eeeba yɛ etsɛ
anumnyam lɛ mli kɛ bɔfoi krɔŋkrɔŋi
lɛ. Mat. 10,33.

Yitso 9
1Ni ekɛɛ amɛ akɛ: Lɛɛlɛŋ, miikɛɛ

nyɛ akɛ: Mɛi komɛi yɛ mɛi ni damɔ
biɛ nɛɛ ateŋ, ni amɛsaŋ amɛnaa
gbele kɛyashi beyinɔ ni amɛaana
Nyɔŋmɔ Maŋtsɛyeli lɛ akɛ eeba yɛ
hewalɛ mli.

(9,2-13. Mat. 17,1-13. Luk. 9,28-36.)
2Ni no sɛɛ gbii ekpaa lɛ Yesu ŋɔɔ

Petro kɛ Yakobo kɛ Yohane, ni ekɛ
amɛ kɛkɛ tee gɔŋ ni kwɔ ko nɔ yɛ afã
banee; ni esu tsake yɛ amɛhiɛ.
3Ni etadei lɛ ekpɛ, ni eyɛ futafuta

bɔ ni niiahefɔlɔ ko bɛ shikpɔŋ nɛɛ nɔ
ni aaanyɛ ahã eyɛ nakai.
4Ni Elia kɛ Mose jie amɛhe kpo

amɛtsɔɔ̃ amɛ, ni amɛkɛ Yesu bawie.
5Ni Petro here nɔ ni ekɛɛ Yesu akɛ:

Rabi, ehi hã wɔ akɛ wɔɔhi biɛ; ni hã
wɔfee bui etɛ,̃ onɔ ekome, kɛMose nɔ
ekome, kɛ Elia nɔ ekome.

6 Shi eleee nɔ ni ekɛɔ; ejaakɛ

amɛjijaa.
7Ni atatu bakete amɛnɔ, ni gbee ko

jɛ atatu lɛ mli kɛɛ: *Mɔnɛ ji misuɔmɔ
bi lɛ, nyɛboa lɛ toi! *1,11. 2 Pet. 1,17.
8Ni amrɔ lɛ, beni amɛkwɛɔ amɛhe

lɛ, amɛnaaa mɔ ko mɔ ko dɔŋŋ, akɛ
ja Yesu kɛ amɛ kɛkɛ.
9 Shi beni amɛkplekeɔ gɔŋ lɛ, etswa

amɛnaamaŋ akɛ amɛkagbamɔ ko nii
ni amɛna lɛ, ja gbɔmɔbi lɛ ete shi kɛjɛ
gbohii ateŋ dã. 8,30.
10Ni amɛŋɔ wiemɔ nɛɛ amɛto

amɛyiŋ, ni amɛbibii amɛhe akɛ:
Te shitee kɛ gbohii ateŋ jɛɛ nɛɛ
shishiŋ?
11Ni amɛbi akɛ: Te tɛŋŋ ni

woloŋmãlɔi lɛ kɛɔ akɛ ja Elia eba dã
lɛ?
12Ni eto he ekɛɛ amɛ akɛ: *Elia

miiba dã lɛɛlɛŋ, ni ebato nii fɛɛ̃
gbɛjianɔ ekoŋŋ. Shi te tɛŋŋ ni
†aŋma yɛ gbɔmɔ bi lɛ he akɛ eeena
amanehulu pii, ni aaagbe ehe guɔ
lɛ? *Mal. 3,23. †Yes 53,8.
13 Shi *miikɛɛ nyɛ akɛ: Elia eba

momo, ni asaŋ amɛfee lɛ nɔ fɛɛ nɔ
ni amɛsumɔɔ, taakɛ bɔ ni †aŋma yɛ
ehewɔ lɛ. *Mat. 11,14. †1 Maŋ. 19,2. 10.

(11-29. Mat. 17,14-21. Luk. 9,37-42.)
14Ni beni amɛbashɛ ekaselɔi lɛ aŋɔ

lɛ, amɛna mɛi pii yɛ amɛhe, kɛ
woloŋmãlɔi lɛ ni amɛmiibibii amɛhe
nii.
15Ni amrɔ ni asafo lɛ fɛɛ̃ na lɛ lɛ,

efee amɛnaakpɛɛ, ni amɛsha foi kɛba
eŋɔɔ amɛbafla lɛ.

16Ni ebi woloŋmãlɔi lɛ akɛ: Mɛni
nyɛbibiiɔ amɛ?
17Nimɛi lɛ ateŋmɔ komehere lɛ nɔ

ni ekɛɛ: Tsɔɔ̃lɔ, mikɛ mibi ni mumɔ
mumui yɔɔ emli ba oŋɔɔ.
18Ni he fɛɛ he ni emɔɔ lɛ yɛ lɛ, etsiɔ

lɛ etswaa shi, ni enaa kwɛɔ̃ afui, ni
ekpeɔ enyanyɔji ashishi, ni etãa loo;
ni mikɛɛ okaselɔi lɛ ni amɛfã lɛ lɛ;
amɛnyɛɛɛ.
19 Shi eto he ekɛɛ amɛ akɛ: Oo

yinɔbii ni heee yee! mɛɛ beyinɔ mikɛ
nyɛ aahi shi kɛyashi? mɛɛ beyinɔ
mahiɛnyɛ kɛyashi? Nyɛkɛ lɛ abaa
miŋɔɔ!
20Ni amɛkɛ lɛ ba eŋɔɔ. Ni beni

ena lɛ lɛ, amrɔ lɛ mumɔ lɛ hã eshɔ̃
kwekweekwe, ni egbee shikpɔŋ, ni
ekoklo shi, ni enaa kwɛ̃ afui.
21Ni ebi etsɛ lɛ akɛ: Mɛɛ beyinɔ enɛ

bɔĩ lɛ feemɔ? Ni ekɛɛ lɛ akɛ: Kɛjɛ
egbekɛbiiashi;
22ni kpitiokpitio eshɛɔ lɛ efɔɔ̃ la

mli kɛ nui amli, koni ekpãtã ehiɛ; shi
kɛl̃ɛ kɛji ooonyɛ nɔ ko ofee lɛ, musuŋ
atsɔɔ̃ yɛ wɔhe ni ofee he eko ohã wɔ!
23 Shi Yesu kɛɛ lɛ akɛ: No ji kɛ

ooonyɛ ohe oye kɛkɛ lɛ; *aaanyɛ afee
nii fiaa ahã mɔ ni heɔ yeɔ lɛ! *11,23.
24Ni amrɔ lɛ gbekɛ lɛ tsɛ lɛ bo

kɛ ehiɛ yaafonu ekɛɛ: Miihe miye,
Nuŋtsɔ, ye obua *mihemɔkɛyeli ni
mibɛ lɛ! *Luk. 17,5.
25 Shi beni Yesu na akɛ asafo lɛ hiɛ

foi kɛmiiba eŋɔɔ lɛ, efã mumɔ fɔŋ lɛ
yi ni ekɛɛ lɛ akɛ: Bo mumɔ mumui
kɛ toimulɔ, miifã o akɛ oje emli ni
okabote emli dɔŋŋ!

26Ni eblɔ ni eshɔ̃ kwekweekwe, ni

eje emli; ni no tsɔ̃ tamɔ gbonyo, ni
mɛi pii kɛɛ hu akɛ egbo. 1,26.
27 Shi Yesu mɔ̃ enine shi, ni ewo

enɔ, ni ete shi.
28Ni beni eba shĩa lɛ, ekaselɔi lɛ bi

lɛ yɛ afã akɛ: Mɛɛba wɔ lɛ wɔnyɛɛɛ lɛ
wɔfã lɛ?
29Ni ekɛɛ amɛ akɛ: Nɛkɛ henɔ srɔto

nɛɛ anyɛɛɛ lɛ afã yɛ nɔ ko nɔ ko naa,
akɛ ja yɛ sɔlemɔ kɛ ŋmaahilɛ naa
kɛkɛ.

(30-32. Mat. 17,22. 23. Luk. 9,43-45.)
30Ni amɛje jɛi ni amɛyatsɔ̃ Galilea;

ni esumɔɔɔ akɛ mɔ ko ale.
31 Shi etsɔɔ̃ ekaselɔi lɛ ni ekɛɛ amɛ

akɛ: Akɛ gbɔmɔ bi lɛ aaawo gbɔmɛi
adɛŋ, ni amɛgbe lɛ, ni beni agbe lɛ sɛɛ
lɛ eeete shi ye gbi ni ji gbi etɛ̃ lɛ no.
8,31; 10,32-34.
32 *Shi amɛnaaa nakai wiemɔ lɛ

naa, ni amɛmiishe gbeyei hu akɛ
amɛabi lɛ. *Luk. 18,34.

(33-50. Mat 18,1-9. Luk. 9,46-50.)
33Ni *eba Kapernaum. Ni beni eyɔɔ

shĩa lɛ, ebi amɛ akɛ: Mɛni sane nyɛye
yɛ nyɛteŋ yɛ gbɛ lɛ nɔ lɛ? *Mat. 17,24.
34 Shi amɛtswaaa amɛdaaŋ; ejaakɛ

gbɛ lɛ nɔ lɛ amɛye sane yɛ amɛteŋ
akɛ, namɔ ji agbo fe fɛɛ.
35Ni eho eta shi, ni etsɛ mɛi

nyɔŋma kɛ enyɔ lɛ, ni ekɛɛ amɛ akɛ:
Kɛ mɔ ko mitao klɛŋklɛŋ mɔ atsɔɔ̃
lɛ, eetsɔɔ̃ mɛi fɛɛ sɛɛkpelɔ kɛ mɛi fɛɛ
tsulɔ. 10,44.

36Ni eŋɔɔ gbekɛ bibioo ko ni ekɛ
lɛ damɔ amɛteŋ, ni *eloo lɛ atuu, ni
ekɛɛ amɛ akɛ: *10,16.
37Mɔ fɛɛ mɔ ni ŋɔɔ̃ nɛkɛ gbekɛbii

bibii nɛɛ ateŋmɔkomeyɛmigbɛi anɔ
lɛ, eŋɔɔmi; nimɔni ŋɔɔmi lɛ, jeeemi
eŋɔɔ, shi moŋ mɔ ni tsu mi lɛŋ. Mat.
10,40.
38 Shi Yohane here lɛ nɔ ekɛɛ:

Tsɔɔ̃lɔ, wɔna mɔ ko ni kɛ ogbɛi fãa
daimonioi, ni wɔtsi lɛ gbɛ, ejaakɛ
enyiɛɛɛ wɔsɛɛ. 4 Mose 11,27. 28.
39 Shi Yesu kɛɛ: Nyɛkatsia lɛ gbɛ;

ejaakɛ *mɔ ko bɛ ni ekɛ migbɛi
aaatsu hewalɛ nitsumɔ ko ni eeenyɛ
mihe efɔŋ ewie oya. *1 Kor. 12,3.
40Ejaakɛ mɔ ni eteee shi ewooo wɔ

lɛ, efata wɔhe. Mat. 12,30.
41Ejaakɛmɔ fɛɛmɔ ni aaahã nyɛ nu

kpulu kome nyɛnu yɛ migbɛi nɔ, akɛ
ni Kristo nii ji nyɛ hewɔ lɛ, lɛɛlɛŋ,
miikɛɛ nyɛ akɛ, enyɔmɔwo eŋmɛŋ lɛ.
Mat 10,42.
42Ni mɔ ni aaatɔt̃ɔ̃ mɛi bibii nɛɛ ni

heɔ minɔ yeɔ lɛ ateŋ mɔ kome nane
lɛ, faŋ nɔ ni aŋɔ wiɛ akɔ ekuɛ, ni
ayashɛ lɛ afɔ̃ ŋshɔŋ.
43Ni kɛ oninemiitɔt̃ɔ̃ onane lɛ, foo;

faŋ nɔ ni okɛɛ nine kome bote wala
mli fe nɔ ni okɛ niji enyɔ atee gehena
mli, yɛ la ni gbooo lɛ mli lɛ Mat. 5,30.
44 [he ni amɛgɔg̃ɔm̃i lɛ gbooo, ni

amɛla lɛ hu ahãaa egbo lɛ]. Yes. 66,24.
45Ni kɛ onanemiitɔt̃ɔ̃ onane lɛ, foo;

faŋ nɔ ni okɛ nane kome bote wala
mli fe nɔ ni ohiɛ naji enyɔ ni aaashɛ
o afɔ̃ gehenamli, yɛ la ni gbooo lɛmli
lɛ

46 [he ni amɛgɔg̃ɔm̃i lɛ gbooo, ni

amɛla lɛ hu ahãaa egbo lɛ]. K. 44.
47Ni kɛ ohiŋmɛimiitɔt̃ɔ̃ onane lɛ, fã

oshɛ ofɔ;̃ faŋ nɔ ni okɛ hiŋmɛi kome
bote Nyɔŋmɔ Maŋtsɛyeli lɛ mli fe nɔ
ni ohiɛ hiŋmɛii enyɔ ni aaashɛ o afɔ̃
la gehena lɛ mli lɛ, Mat 5,23.
48he ni amɛgɔg̃ɔm̃i lɛ gbooo, ni ni

amɛla lɛ hu ahãaa egbo lɛ. K. 44. 46.
49Ejaakɛ mɔ fɛɛ mɔ lɛ, akɛ la aaawo

lɛ ŋoo, ni *afɔle fɛɛ afɔle hu, ŋoo
aaawo lɛ. *3 Mose 2,18.
50Nɔ ko kpakpa ji ŋoo; shi kɛji ŋoo

naanu gbo lɛ,mɛni nyɛkɛaawo lɛ ŋoo
dɔŋŋ? Nyɛhãa ŋoo ahia nyɛmli, ni
nyɛhia shi yɛ hejɔlɛ mli yɛ nyɛteŋ!
Mat. 5,13. Luk. 14,34. Kol. 4,6.

Yitso 10
(10,1-12. Mat 19,1-9.)

1Ni ete shi kɛjɛ jɛi ni *eyiŋ etee
Yudea niiaŋ, kɛ Yordan sɛɛgbɛ. Ni
mɛi pii babua amɛhe naa ekoŋŋ yɛ
ehewɔ, ni etsɔɔ̃ amɛ nii ekoŋŋ, taakɛ
bɔ ni efɔɔ feemɔ lɛ. *9,33.
2Ni Farisifoi lɛ ba eŋɔɔ amɛbabi lɛ

akɛ: Ani nuu yɛ hegbɛ akɛ eshwieɔ
eŋa? amɛkɛmiitsɔ̃ enaa.
3 Shi ehere nɔ ekɛɛ amɛ akɛ: Mɛɛ

kitã Mose wo nyɛ?
4Ni amɛkɛɛ: Mose hã hegbɛ akɛ

aŋma shwiemɔ wolo ni ashwie lɛ. 5
Mose 24,1. Mat. 5,31. 32.
5Ni Yesu here nɔ ni ekɛɛ amɛ akɛ:

Nyɛtsuiwalɛ hewɔ eŋma nɛkɛ kitã
ehã nyɛ;
6 shi kɛjɛ jeŋbɔɔ shishijee lɛŋ lɛ,

nuu kɛ yooNyɔŋmɔ bɔ amɛ. 1Mose 1,27.

7Enɛ hewɔ lɛ nuu aaashi etsɛ kɛ
enyɛ, ni eeekpɛtɛ eŋa he; 1 Mose 2,24.
8ni amɛyi enyɔ lɛ fɛɛ amɛaatsɔ̃

heloo kome; belɛ agbɛnɛ amɛjeee
mɛi enyɔ dɔŋŋ, shi moŋ heloo
komeŋ;
9no hewɔ lɛ nɔ ni Nyɔŋmɔ eŋɔ-tsa

lɛ, gbɔmɔ akagbla mli.
10Ni beni amɛyɔɔ shĩa lɛ, ekaselɔi

lɛ bi lɛ ekoŋŋ yɛ nakai sane lɛ nɔŋŋ
hewɔ.
11Ni ekɛɛ amɛ akɛ: Mɔ fɛɛ mɔ ni

shwieɔ eŋa ni eyawɛɔ mɔ kroko lɛ,
eje esɛɛ efite gblã. Luk 16,18.
12Ni kɛji yoo shwie ewu ni eyagbã

mɔ kroko lɛ, efite gblã.
(13-16. Mat 19,13-15. Luk. 18,15-17.)

13Ni amɛkɛ gbekɛbii bibii ba eŋɔɔ,
koni etra amɛhe; shi ekaselɔi lɛ
nyafii mɛi ni hole amɛ kɛba lɛ.
14 Shi beni Yesu naa lɛ, edɔ lɛ,

ni ekɛɛ amɛ akɛ: Nyɛhãa gbekɛbii
lɛ abaa miŋɔɔ, ni nyɛkatsĩa amɛ
gbɛ; ejaakɛ mɛnɛɛmɛi anɔ ji Nyɔŋmɔ
Maŋtsɛyeli lɛ.
15 Lɛɛlɛŋ,miikɛɛ nyɛ akɛ:Mɔ fɛɛmɔ

ni heee Nyɔŋmɔ Maŋtsɛyeli lɛ tamɔ
gbekɛ bibioo lɛ, eboteŋ mli kwraa.
Mat 18,3.
16Ni eloo amɛ atuu, ni eŋɔ eniji

eshwie amɛnɔ, ni ejɔɔ amɛ. 9,36.
(17-31. Mat 19.16-30. Luk. 18,18-30.)

17Ni beni eje kpo eyaa gbɛ lɛ nɔ lɛ,
mɔ ko hiɛ foi kɛbanina lɛ ni ebakula
ehiɛ, ni ebi lɛ akɛ: Tsɔɔ̃lɔ kpakpa,
mɛni mafee ni mana naanɔ wala?

18Ni Yesu kɛɛ lɛ akɛ: Mɛɛba otsɛɔ

mi mɔ kpakpa? Mɔ kpakpa ko bɛ akɛ
ja Nyɔŋmɔ kome kɛkɛ.
19Nto ole kitãi lɛ: *Kaafite gblã,

kaagbe gbɔmɔ, kaaju, kaaye amale
odase, kaashishiu mɔ; wo otsɛ kɛ
onyɛ! *2 Mose 20,12-17.
20 Shi ehere nɔ ekɛɛ lɛ akɛ: Tsɔ̃ lɛ,

miye enɛɛmɛi fɛɛ̃ nɔ kɛjɛ miblahiiaŋ.
21Ni Yesu kwɛ lɛ ni esumɔlɛ, ni

ekɛɛ lɛ akɛ: Eshwɛ o nɔ kome: yaa
ni oyahɔɔ̃ nii fɛɛ̃ ni oyɔɔ, ni oŋɔ
hã ohiafoi, ni ooona jwetri yɛ ŋwɛi;
ni *owo sɛŋmɔtso lɛ ni oba obanyiɛ
misɛɛ. *8.34. Mat. 10,38.
22 Shi efee yɔɔ yɛ nakai wiemɔ lɛ

hewɔ, ni eyiŋ etee kɛ dɔlɛ, ejaakɛ eyɛ
nii babaoo.
23Ni Yesu kwɛ ehewɔ kɛkpe ni

ekɛɛ ekaselɔi lɛ akɛ: Nto nyɛna bɔni
ewa hã niiatsɛmɛi akɛ amɛaabote
Nyɔŋmɔ Maŋtsɛyeli lɛ mli!
24Ni kaselɔi lɛ ahe jɔ amɛhe yɛ

ewiemɔi lɛ ahewɔ. Shi Yesu here nɔ
ekoŋŋni ekɛɛ amɛ akɛ: Bii, nto nyɛna
bɔ ni ewa hã *mɛi ni ŋɔɔ̃ amɛhiɛ
amɛfɔɔ̃ nii nɔ lɛ akɛ amɛaabote
Nyɔŋmɔ Maŋtsɛyeli lɛ mli! *Lal. 62,11.
1 Tim. 6,17.
25Ejraaa hãaa yoma akɛ eeetsɔ̃ abui

hiŋmɛi mli, tamɔ bɔni jraa hã niiatsɛ
akɛ eeebote Nyɔŋmɔ Maŋtsɛyeli lɛ
mli lɛ.
26Ni amɛnaa kpɛ amɛhe naakpa

ni amɛkɛɛ lɛ akɛ: Belɛ namɔ yiwala
aaanyɛ ahere mɔ?
27Ni Yesu kwɛ amɛhiɛ ni ekɛɛ:

Gbɔmɛi agbɛfaŋ lɛ anyɛŋ enɛ afee,
shi Nyɔŋmɔ gbɛfaŋ lɛ aaanyɛ; ejaakɛ

aaanyɛ nii fiaa afee yɛ Nyɔŋmɔ
gbɛfaŋ.
28NiPetro bɔĩ lɛ kɛɛmɔakɛ:Naa,wɔ

lɛ wɔshi nii fiaa ni wɔbanyiɛ osɛɛ.
29Yesu kɛɛ: Lɛɛlɛŋ, miikɛɛ nyɛ

akɛ: Mɔ ko bɛ ni eshi shĩa loo
nyɛmimɛihii loo nyɛmimɛiyei loo
tsɛ loo nyɛ loo ŋa loo bii loo abɔɔi yɛ
mi kɛ sanekpakpa lɛ hewɔ,
30ni enaŋ shĩai kɛ nyɛmimɛihii kɛ

nyɛmimɛiyei kɛ nyɛmɛi kɛ bii kɛ
abɔɔi toi oha yɛ bee nɛɛ bee nɛɛ mli
beebe, kɛ yiwalɛ hu, ni jeŋ ni baaba
lɛŋ hu eeena naanɔ wala.
31 Shi klɛŋklɛŋbii pii aaatsɔm̃ɔ

sɛɛkpelɔi, ni sɛɛkpelɔi aaatsɔm̃ɔ
klɛŋklɛŋbii.

(32-34. Mat. 20,17-19 Luk. 18,31-34.)
32Ni amɛnyiɛ gbɛ kɛmiiya

Yerusalem; ni Yesu nyiɛ amɛhiɛ,
ni amɛhe ejɔ̃ amɛhe, ni amɛnyiɛ
esɛɛ ni amɛmiishe gbeyei. Ni eŋɔ
mɛi nyɔŋma kɛ enyɔ lɛ ekoŋŋ kɛtee
afã, ni ebɔĩ amɛ *nɔ ni baaba enɔ lɛ
kɛɛmɔ akɛ: *9,31.
33Naa, wɔmiiya Yerusalem, ni

aaaŋɔ gbɔmɔ bi lɛ awo osɔfonukpai
lɛ kɛ woloŋmãlɔi lɛ adɛŋ, ni
amɛaabu gbele fɔ, ni amɛaaŋɔ lɛ
amɛhã wɔŋjalɔi lɛ;
34ni amɛaaye ehe fɛo, ni amɛkɛ

kplebi aaayi lɛ, ni amɛaafɛ̃ lajɔ̃
amɛaashwie ehe, ni amɛgbe lɛ; ni
enɔ gbi etɛ̃ lɛ eeete shi ekoŋŋ.

(35-45. Mat. 20,20-28.)
35Ni Yakobo kɛ Yohane, Zebedeo

bii lɛ, ba eŋɔɔ amɛbakɛɛ: Tsɔɔ̃lɔ,

wɔmiisumɔ akɛ, nɔ niwɔbaaba o nɛɛ,
ofee ohã wɔ.
36Ni ekɛɛ amɛ akɛ: Mɛni nyɛsumɔɔ

akɛ mifee mihã nyɛ?
37Ni amɛkɛɛ lɛ akɛ: Hã wɔ hegbɛ

koni wɔteŋ mɔ kome ata oninejurɔ
nɔ ni mɔ kome hu ata obɛku nɔ yɛ
onumnyam lɛ mli.
38 Shi Yesu kɛɛ amɛ akɛ: Nyɛleee

nɔ ni nyɛbiɔ lɛ; ani nyɛaanyɛ *kpulu
ni mibanu lɛ nyɛnu, aloo nyɛaanyɛ
ni akɛ †mibaptisimɔ lɛ abaptisi nyɛ?
*14,36. †Luk. 12.50.
39Ni amɛkɛɛ lɛ akɛ: Wɔɔnyɛ.

Shi Yesu kɛɛ amɛ akɛ: *Kpulu ni
mibana lɛ, nyɛaanu, ni baptisimɔ ni
akɛaabaptisi mi lɛ, akɛaabaptisi nyɛ
moŋ; *Bɔf. 12,2. Kpoj. 1,9.
40 shi mininejurɔ kɛ mibɛku nɔ

tramɔ lɛ jeee minɔŋ ni miŋɔhãa, shi
moŋ mɛi ni asaa ato lɛ anɔŋ.
41Ni beni mɛi nyɔŋma lɛ nu lɛ,

amɛmli bɔĩ Yakobo kɛ Yohane lawoo.
42 Shi Yesu tsɛ amɛ kɛba eŋɔɔ, ni

ekɛɛ amɛ akɛ: Nyɛle akɛ mɛi ni abuɔ
amɛ maji lɛ anɔyelɔi lɛ yeɔ amɛnɔ
nuŋtsɔ, ni amɛteŋ agboi lɛ yɛ amɛnɔ
hewalɛ. Luk. 22,25-27.
43 Shi nyɛ lɛ, ebɛ nyɛ nakai; shimoŋ

mɔ fɛɛmɔni taoɔ agbo atsɔ̃ yɛ nyɛteŋ
lɛ, eeetsɔ̃ mɔ ni aaasumɔ nyɛ; 9,35.
44nimɔ ni taoɔ nyɛteŋ onukpa atsɔ̃

lɛ, eeetsɔ̃ mɛi lɛ fɛɛ̃ tsulɔ,
45Ejaakɛ gbɔmɔ bi lɛ hu baaa koni

asɔm̃ɔ lɛ; shi sɔɔ̃mɔ moŋ eba, koni
eŋɔ esusuma ehã yɛ mɛi pii akpɔm̃ɔ
hewɔ.

(46-52. Mat. 20,29-34. Luk. 18,35-45.)
46Ni amɛshɛ Yeriko. Ni beni ekɛ

ekaselɔi lɛ kɛ asafo yuu jɛ Yeriko
amɛyaa lɛ, Bartimeo, shwilafo lɛ, ni ji
Timeo bi lɛ, ta gbɛjegbɛ lɛ toi eeesisɛ.̃
47Ni beni enu akɛ Yesu Nazarenyo

lɛŋ lɛ, ebɔĩ blɔmɔni ekɛɛ: Yesu, David
bi, naa mi mɔbɔ!
48Ni mɛi pii fãmɔ lɛ akɛ ebu enaa.

Shi eblɔ babaoomoŋ fe tsutsu lɛ akɛ:
David bi, naa mi mɔbɔ!
49Ni Yesu wa damɔ shi, ni ekɛɛ:

Nyɛtsɛa lɛ kɛbaa! Ni amɛtsɛ shwilafo
lɛ ni amɛkɛɛ lɛ akɛ: Na tsui, tee shi,
eetsɛ o!
50Ni eshɛ etade lɛ efɔ,̃ ni ete shi ni

eba Yesu ŋɔɔ.
51NiYesu kɛɛ lɛ akɛ:Mɛni otaoɔ akɛ

mifee mihã o? Ni shwilafo lɛ kɛɛ lɛ
akɛ: Rabuni, akɛ mana nii.
52Ni Yesu kɛɛ lɛ akɛ: Yaa,

ohemɔkɛyeli lɛ etsa o. Ni amrɔ lɛ
nɔŋŋ lɛ ena nii, ni enyiɛ esɛɛ yɛ gbɛ
lɛ nɔ.

Yitso 11
(11,1-10. Mat. 21,1-9. Luk.
19.29-38. Yoh. 12,12-16.)

1Ni beni amɛkɛɛ amɛbɛŋkɛɔ
Yerusalem ni amɛshɛ Betfage kɛ
Betania yɛ Mugɔŋ lɛ he lɛ, etsu
ekaselɔi lɛ ateŋ mɛi enyɔ
2ni ekɛɛ amɛ akɛ: Nyɛyaa akrowani

tua nyɛhiɛ lɛ mli, ni jɛi ni nyɛaashɛ
pɛ lɛ nyɛaana tejibi ni aŋmɔ lɛ shi, ni

mɔ komɔ ko tako enɔ dã; nyɛfɛnea lɛ
kɛbaa.
3Ni kɛji mɔ ko kɛɛ nyɛ akɛ: Mɛni

nyɛfeɔ nɛɛ? lɛ, nyɛkɛa akɛ: Ehe
miihia Nuŋtsɔ lɛ; shi etsɛŋ ni akɛ lɛ
aaba ekoŋŋ. 14,14.
4 Shi amɛtee ni amɛyana tejibi lɛ ni

aŋmɔ lɛ shi yɛ agbo naa yɛ blohu lɛŋ,
ni amɛfɛne lɛ.
5Ni mɛi ni damɔ jɛi lɛ ateŋ mɛi

komɛi kɛɛ amɛ akɛ: Mɛni nyɛfɛneɔ
tejibi lɛ nyɛyafee?
6Ni amɛkɛɛ amɛ bɔ ni Yesu kɛɛ amɛ

lɛ, ni amɛŋmɛ amɛ gbɛ.
7Ni amɛkɛ tejibi lɛ ba Yesu ŋɔɔ, ni

amɛŋɔɔ amɛtadei amɛshwie enɔ, ni
eho eta enɔ.
8Nimɛi pii ŋɔɔ amɛtadei amɛhahaa

gbɛ lɛ nɔ; ni mɛi komɛi hu flɔ tsei
aniji ni amɛŋɔshwie gbɛ lɛ nɔ.
9Ni mɛi ni nyiɛ hiɛ kɛ mɛi ni nyiɛ

sɛɛ lɛ blɔ amɛkɛ: Hosiana! “ajɔɔ mɔ
ni baa yɛ Nuŋtsɔ lɛ gbɛi anɔ lɛ!” Lal.
118,25. 26.
10Ajɔɔ wɔtsɛ David Maŋtsɛyeli ni

baa yɛ Nuŋtsɔ lɛ gbɛi nɔ lɛ! Hosiana
yɛ ŋwɛi flooflo!

(11-24. Mat. 21,12-22. Luk 19,45-48.)
11Ni ebote Yerusalem ni etee

sɔlemɔwe lɛ; ni beni ekwɛ jɛi nibii
fɛɛ kɛkpe ni shɛ gbɛkɛ lɛ, eje jɛi,
ni ekɛ mɛi nyɔŋma kɛ enyɔ lɛ tee
Betania.
12Ni jetsɛrenɔ, beni amɛjɛ Betania

amɛbaa lɛ, hɔmɔ ye lɛ.
13Ni ena agbãmitso ko yɛ shɔŋŋ ni

bai yɔɔ yi, ni etee eyakwɛ akɛ aleeenɔ
eeena nɔ ko yɛ nɔ lo. Ni beni eshɛ he

lɛ, enaaa nɔ ko akɛ ja bai sɔŋŋ, ejaakɛ
agbãmiwoobe shɛko.
14Ni yaje Yesu naa lɛ ekɛɛ: Agbɛnɛ

mɔ ko yeŋ onɔ yibii dɔŋŋ kɛaatee
naanɔ! Ni ekaselɔi lɛ nu. K. 20.
15Ni amɛshɛ Yerusalem, Ni Yesu

tee sɔlemɔwe lɛ, ni ebɔĩ mɛi ni hɔɔ̃
nii kɛ mɛi ni heɔ lɛ shwiemɔ yɛ
sɔlemɔwe lɛ, ni ebutu shikatsakelɔi
lɛ akplɔĩ lɛ kɛmɛi ni hɔɔ̃ okpoi lɛ asɛii
lɛ;
16ni ŋmɛɛɛ gbɛ akɛ mɔ ko atere nɔ

ko kɛtsɔ̃ sɔlemɔwe lɛ.
17Ni etsɔɔ̃ amɛ akɛ: Ani aŋmako

akɛ: *“Aaatsɛ miwe lɛ jeŋmaji fɛɛ̃
a-Sɔlemɔwe”? shi nyɛ lɛ †nyɛkɛfee
“ojotswalɔi abu”! *Yes. 56,7. † 7,11.
18Ni osɔfonukpai lɛ kɛ woloŋmãlɔi

lɛ nu, ni amɛtao bɔni amɛaafee ni
amɛkpãtã ehiɛ; shi amɛmiishe lɛ
gbeyei, ejaakɛ asafo lɛ fɛɛ naa kpɛɔ
amɛhe yɛ enitsɔɔ̃mɔ lɛ hewɔ.
19 Shi kɛ shɛ gbɛkɛ lɛ, ejeɔ maŋ lɛŋ.
20Ni leebi maaŋkpa, beni amɛhoɔ

lɛ, amɛna akɛ agbãmitso lɛ eŋlã kɛ
eshishifã fɛɛ. K. 14.
21Ni Petro kai, ni ekɛɛ lɛ akɛ: Rabi,

naa, agbãmitso lɛ ni olomɔ lɛ eŋlã!
22Ni Yesu here nɔ ni ekɛɛ amɛ akɛ:

Nyɛhea Nyɔŋmɔ nyɛyea!
23Ejaakɛ lɛɛlɛŋ, miikɛɛ nyɛ akɛ:

*Mɔ ni aaakɛɛ gɔŋ nɛɛ akɛ: Fã ni
oyagbee ŋshɔŋ! ni ejeee ŋwane yɛ
etsui mli, shi moŋ eheɔ eyeɔ akɛ nɔ
ni ekɛɛ lɛ afee lɛ, afee nɔ ni ekɛɛ lɛ
fɛɛ̃ ahã lɛ. *Mat. 17,20.
24No hewɔ lɛ miikɛɛ nyɛ akɛ:

*Nii abɔ fɛɛ̃ ni nyɛkpaa he fai yɛ
nyɛsɔlemɔ mli lɛ, nyɛhea nyɛyea

akɛ nyɛaana, ni aaaŋɔhã nyɛ. *Mat.
7,7. Yoh. 14,13.
25Ni be fɛɛ be ni nyɛdamɔ shi

nyɛsɔleɔ lɛ, kɛ nyɛkɛ mɔ ko yɛ sane
ko lɛ nyɛŋɔ faa lɛ, koni nyɛŋwɛi-Tsɛ
lɛ hu aŋɔ nyɛtɔm̃ɔi lɛ afa nyɛ.Mat. 5,28.
26 [Shi kɛ *nyɛ lɛ nyɛŋɔ faa lɛ,

nyɛ-tsɛ ni yɔɔ ŋwɛi lɛ hu eŋɔŋ
nyɛtɔm̃ɔi lɛ efaŋ.] *Mat. 6,14. 15.

(27-33. Mat. 21,23-27. Luk. 20.1-8.)
27Ni amɛba Yerusalem ekoŋŋ. Ni

beni enyiɛ sɔlemɔwe lɛ, osɔfonukpai
lɛ kɛ woloŋmãlɔi lɛ kɛ onukpai lɛ ba
eŋɔɔ
28ni amɛbakɛɛ lɛ akɛ: Mɛɛ hegbɛ

oyɔɔ hewɔ ofeɔ nɛkɛ nibii nɛɛ? ni
namɔ hao nɛkɛ hegbɛ nɛɛ ni okɛfeɔ
nɛkɛ nibii nɛɛ?
29 Shi Yesu here nɔ ni ekɛɛ amɛ akɛ:

Mi hu mabi nyɛ sane kome ni nyɛhã
mi hetoo, koni mi hu matsɔɔ̃ nyɛ nɔ
hegbɛ ni mikɛfeɔ nii nɛɛ.
30Yohane baptisimɔ lɛ, ŋwɛi ejɛ,

loo gbɔmɛi adɛŋ ejɛ? Nyɛhãa mi
hetoo!
31Ni amɛ sɔŋŋ amɛkɛ amɛhe yiyi

akɛ: Kɛji wɔkɛɛ akɛ ejɛ ŋwɛi lɛ, eekɛɛ
wɔ akɛ: Mɛɛ hewɔ ni nyɛheee lɛ
nyɛyeee mɔ?
32Ni kɛji wɔkɛɛ akɛ ejɛ gbɔmɛi

adɛŋ lɛ, — amɛmiishe maŋ lɛ gbeyei:
ejaakɛ mɛi fɛɛ̃ buɔ Yohane gbalɔ
lɛɛlɛŋ.
33Ni amɛhere nɔ amɛkɛ Yesu akɛ:

Wɔleee. Ni Yesu here nɔ ni ekɛɛ amɛ
akɛ: Belɛmi humitsɔɔ̃ɔ nyɛ nɔ hegbɛ
nimiyɔɔhewɔnimifeɔnɛkɛnibii nɛɛ
mɔ.

Yitso 12
(12,1-11. Mat. 21,33-46. Luk. 20,9-19.)

1Ni Yesu kɛ amɛ bɔĩ wiemɔ yɛ
abɛbuai amli akɛ: Nuu ko fee
*waintrom, ni efo afabaŋ ewo he, ni
etsa wainbu yɛ mli, ni etswa mɔɔ̃; ni
ekɛhã hulɔi apaayeli, ni edom. *Yes.
5,1. 2.
2Ni beni shɛ bee lɛ, etsu tsulɔ

ko kɛtee hulɔi lɛ aŋɔ, koni eyaŋɔ
waintrom lɛ mli yibii lɛ eko yɛ hulɔi
lɛ adɛŋ kɛba.
3 Shi amɛ lɛ amɛmɔ lɛ ni amɛyi lɛ,

ni amɛshwie lɛ eflo.
4Asaŋ etsu tsulɔ kroko hu kɛtee

amɛŋɔɔ, ni amɛtswia lɛ tɛi ni
amɛjwrajwraa eyi, ni amɛshwie lɛ
kɛ hiɛgble.
5Ni asaŋ etsu mɔ kroko ekoŋŋ, ni

lɛ lɛ amɛgbe lɛ; kɛ mɛi krokomɛi
pii hu, ni amɛyiyii mɛi komɛi, ni
amɛgbegbee mɛi komɛi.
6Agbɛnɛ eyɛ binuu kome ni

esumɔɔ, ni naagbee lɛ etsu lɛ hu
amɛŋɔɔ ekɛɛ: Amɛ hiɛ aaasɔ mibi lɛ.
7 Shi nɛkɛ okwaafoi nɛɛ kɛɛkɛɛ

amɛhe akɛ: Niyelɔ lɛ nɛ; nyɛbaa ni
nyɛhãa wɔgbea lɛ, ni egboshinii lɛ
atsɔ̃ wɔnɔ!
8Ni amɛmɔ lɛ ni amɛgbe lɛ, ni

*amɛwo lɛ yɛ waintrom lɛ mli
amɛshɛ amɛfɔ.̃ *Heb. 13,12.
9No hewɔ lɛ te waintrom tsɛ

lɛ aaafee tɛŋŋ? Eeeba ebakpãtã
nɛkɛ okwaafoi nɛɛ ahiɛ, ni eeeŋɔ
waintrom lɛ ehã mɛi krokomɛi
apaayeli.

10Ani nyɛkaneko nɛkɛ ŋmalɛ nɛɛ:

“Tɛ lɛ ni tsutswalɔi lɛ shɛ fɔ̃ lɛ, no
nɔŋŋ etsɔ̃ koŋtɛ; Lal. 118,22. 23.
11Nuŋtsɔ lɛ dɛŋ enɛ jɛ ni eyɛ

naakpɛɛ yɛ wɔhiŋmɛiiaŋ”?
12Ni amɛmiitao lɛ amɛmɔ, shi

amɛmiishe asafo lɛ gbeyei; ejaakɛ
amɛle akɛ amɛhewɔ eba nɛkɛ abɛ
nɛɛ. Ni amɛshi lɛ amɛtee.

(13-17. Mat 22,15-22. Luk. 20,20-26.)
13Ni amɛtsu Farisifoi lɛ kɛ

*Herodebii lɛ ateŋ mɛi komɛi kɛba
eŋɔɔ, koni amɛbamɔ enaa enyɔŋ yɛ
wiemɔ mli. *3,6.
14 Shi beni amɛba lɛ, amɛkɛɛ lɛ akɛ:

Tsɔɔ̃lɔ, wɔle akɛ anɔkwafo jio, ni
okpaaa gbɔmɛi amli; ejaakɛ okwɛɛɛ
gbɔmɛi ahiɛŋ tsei anɔ, shi moŋ otsɔɔ̃
Nyɔŋmɔ gbɛ lɛ yɛ anɔkwale mli: Ani
eja akɛ atsuɔ onia ahãa Kaisare, aloo
ejaaa? Wɔhã, loo wɔkahã?
15 Shi ni eyoo amɛsatofeemɔ lɛ,

ekɛɛ amɛ akɛ: Mɛɛba nyɛtsɔɔ̃ minaa?
Nyɛkɛ denario lɛ abaa, ni makwɛa.
16Ni amɛkɛba. Ni ekɛɛ amɛ akɛ:

Namɔ mfoniri kɛ nɔŋmã lɛ nɛ? Ni
amɛkɛɛ lɛ akɛ; Kaisare nɔŋ.
17Ni Yesu here nɔ ni ekɛɛ amɛ akɛ:

Nyɛŋɔa *Kaisare nii nyɛhãa Kaisare,
ni nyɛŋɔa Nyɔŋmɔ nii nyɛhãa
Nyɔŋmɔ. Ni amɛhiɛ fee amɛ yaa yɛ
ehewɔ. *Rom. 13,7.

(18-27. Mat 22,23-33. Luk. 20,27-38.)
18Ni Sadukifoi ni kɛɔ akɛ

gbohiiashitee ko bɛ lɛ hu ba eŋɔɔ, ni
amɛbabi lɛ akɛ:

19Tsɔɔ̃lɔ, Mose *ŋmaa hã wɔ akɛ:
“Kɛ mɔ ko nyɛmi gbo, ni eshi eŋa, ni
eshiii bii lɛ, enyɛmi lɛ aŋɔ eŋa lɛ, ni
ewo shwiei ehã enyɛmi lɛ.” *5Mose 25,5.
6.
20Agbɛnɛ nyɛmimɛi kpawo hi shi;

ni onukpa lɛ wiɛ yoo, ni beni egbo lɛ,
eshiii bi;
21ni mɔ ni ji enyɔ lɛ hu ŋɔ lɛ, ni

egbo, ni lɛ hu eshiii bi ko yɛ esɛɛ; ni
mɔ ni ji etɛ̃ lɛ hu nakai nɔŋŋ.
22Ni mɛi kpawo lɛ fɛɛ kɛ lɛ hi shi,

ni amɛshiii bii yɛ amɛsɛɛ. Ni amɛ fɛɛ
amɛsɛɛ lɛ yoo lɛ hu bagbo.
23Belɛ gbohiiashitee lɛ mli, beni

amɛaatee shi lɛ, amɛteŋ namɔ ŋa
eeetsɔ,̃ ejaakɛ mɛi kpawo lɛ fɛɛ ywɛ
lɛ?
24Ni Yesu here nɔ ni ekɛɛ amɛ akɛ:

Ani jeee ŋmalɛi lɛ kɛ Nyɔŋmɔ hewalɛ
lɛ ni nyɛleee lɛ hewɔ nyɛtɔɔ̃ nɛɛ?
25Ejaakɛ beni amɛaatee shi kɛaajɛ

gbohii ateŋ lɛ, amɛywɛŋ yei, ni asaŋ
amɛgbãŋ; shi moŋ amɛaatamɔ ŋwɛi
bɔfoi.
26 Shi gbohii lɛ, akɛni amɛteɔ shi

ekoŋŋ lɛ, ani nyɛkaneko yɛ *Mose
wolo lɛ mli, yɛ ŋmeitso lɛ he, bɔni
Nyɔŋmɔ kɛɛ lɛ akɛ: “Mi lɛ, Abraham
Nyɔŋmɔ kɛ Isak Nyɔŋmɔ kɛ Yakob
Nyɔŋmɔ ji mi” lɛ? *2 Mose 3,2. 6.
27Nyɔŋmɔ jeee gbohii a-Nyɔŋmɔ,

shi hiɛkãalɔi moŋ a-Nyɔŋmɔ ji lɛ. No
hewɔ lɛ nyɛmiitɔ̃ babaoo.

(28-34. Mat. 22,34-40. Luk.
20,39. 40. Luk. 10,25-28.)

28Ni woloŋmãlɔi lɛ ateŋ mɔ kome
ni nu akɛ amɛmiibibii sane lɛ hu



Marko 12 25
ba, ni beni ena akɛ ehã amɛ hetoo
jogbaŋŋ lɛ, ebi lɛ akɛ: Te nɔ ni ji kitãi
lɛ ateŋ klɛŋklɛŋ nɔŋ?
29 Shi Yesu here lɛ nɔ akɛ: Kitãi

lɛ fɛɛ ateŋ klɛŋklɛŋ nɔ ji enɛ: *“Bo
toi, Israel! Nuŋtsɔ, wɔ-Nyɔŋmɔ lɛ,
Nuŋtsɔ kome ni; *5 Mose 6,4. 5.
30ni suɔmɔ Nuŋtsɔ o-Nyɔŋmɔ lɛ kɛ

otsui fɛɛ kɛ osusuma fɛɛ kɛ ojwɛŋmɔ
fɛɛ kɛ onyɛmɔ fɛɛ!” Enɛ ji klɛŋklɛŋ
kitã.
31Ni nɔ ni ji enyɔ lɛ tamɔ no:

*“Suɔmɔ onaanyo tamɔ bɔni osumɔɔ
bo diɛŋtsɛ ohe.” Kitã ko bɛ ni fe
enɛɛmɛi. *3 Mose 19,18.
32Ni woloŋmalɔ lɛ kɛɛ lɛ akɛ:

Ojogbaŋŋ, tsɔɔ̃lɔ! anɔkwale okɛɛ akɛ
Nyɔŋmɔ kome pɛ yɛ, ni Nyɔŋmɔ ko
bɛ, ja lɛ kɛkɛ lɛ;
33ni lɛ suɔmɔ kɛjɛ tsui fɛɛ kɛ nilee

fɛɛ kɛ susuma fɛɛ kɛ nyɛmɔ fɛɛ
mli, kɛ naanyo suɔmɔ tamɔ bɔni mɔ
sumɔɔ lɛ diɛŋtsɛ ehe lɛ, *efe shãa
afɔlei kɛ afɔlei fɛɛ. *1 Sam. 15,22.
34Ni beni Yesu na akɛ eto bee

yɛ nilee naa lɛ, ekɛɛ lɛ akɛ: *Okɛ
Nyɔŋmɔ Maŋtsɛyeli lɛ teŋ jekɛɛɛ.
Ni mɔ ko mɔ ko ekaa lɛ sane ko
bimɔ dɔŋŋ. *Bɔf. 26,27-29. (35-37. Mat.
22,41-46 Luk. 20,41-44.)
35Ni beni Yesu tsɔɔ̃ nii yɛ sɔlemɔwe

lɛ, ewo enaa nɔ ni ekɛɛ: Te tɛŋŋ ni
woloŋmãlɔi lɛ kɛɔ akɛ Kristo lɛ David
biŋ lɛ?
36Ejaakɛ *David diɛŋtsɛ kɛɛ

†yɛ Mumɔ Krɔŋkrɔŋ lɛ naa akɛ:
“Nuŋtsɔ lɛ kɛɛ mi-Nuŋtsɔ lɛ akɛ: Ta
mininejurɔ nɔ kɛyashi beyinɔ ni

maŋɔ ohenyɛlɔi mafee onaneshishi
maaŋoo!” *Lal. 110,1. †2 Sam 23,2.
37KɛDaviddiɛŋtsɛ tsɛɔ lɛNuŋtsɔ lɛ,

te tɛŋŋ ni eji ebi mɔ?
(38-40. Mat. 23,1-39. Luk. 20,45-47.)

38Ni mɛi babaoo bolɛ toi kɛ
miishɛɛ. Ni ekɛɛ amɛ yɛ enitsɔɔ̃mɔ
lɛ mli akɛ: Nyɛhiɛ ahia nyɛhe nɔ yɛ
woloŋmãlɔi lɛ ahewɔ, mɛi ni sumɔɔ
atadei wuyaa woo kɛ nyiɛmɔ, kɛ jra
nɔ ŋamɔi,
39kɛ onukpai ashitramɔhei yɛ

kpeehei lɛ, kɛ okplɔ̃ yitso tamɔ yɛ
niyenii ashi;
40mɛi ni mĩio̱ yei okulafoi aaafe, ni

lakpatoo hewɔ lɛ amɛsɔleɔ sɔlemɔi
kakadãji: mɛnɛɛmɛi afɔbuu lɛ aaafe
nine!

(41-44. Luk 21,1-4.)
41NiYesu yata *shikatoohe lɛ ŋlɛnɔ

ni ekwɛɔ bɔni mɛi lɛ ŋɔɔ̃ shika woɔ
shikatoohe lɛ mli. Ni niiatsɛmɛi pii
ŋɔɔ̃ babaoo woɔ mli. *2 Maŋ 12,10.
42Ni yoo kulafo ohiafo ko hu ba, ni

ekɛ leptoi enyɔ ni naa shiɔ tsaakpoo
bawo mli.
43Ni etsɛ ekaselɔi lɛ kɛba ni ekɛɛ

amɛakɛ: Lɛɛlɛŋ,miikɛɛ nyɛ akɛ: Nɛkɛ
kulafo ohiafo nɛɛ kɛ pii ewo mli fe
mɛi fɛɛ ni kɛ eko ebawo shikatoohe
lɛ mli lɛ.
44Ejaakɛ mɛi lɛ fɛɛ lɛ, nɔ ni amɛna

ni eteke nɔ lɛ eko amɛkɛbawo mli;
shi mɔnɛ lɛ, nɔ ni eyɔɔ yɛ ehĩa mli ni
ekɛlɛɔ ehe lɛ fɛɛ ekɛbawo mli nɛɛ. 2
Kor. 8,12.

Yitso 13
(13. Mat 24. Luk. 21,5-36.)

1Ni beni eje kpo yɛ sɔlemɔwe lɛ,
ekaselɔi lɛ ateŋ mɔ kome kɛɛ lɛ akɛ:
Tsɔɔ̃lɔ, kwɛ tɛi kome kome kɛ tsui
kome kome!
2Ni Yesu here nɔ ni ekɛɛ lɛ akɛ:

Oona nɛkɛ tsui kpeteŋkplei nɛɛ?
Ashiŋ tɛ kome yɛ ekroko nɔ ni atsiŋ
atswaŋ shi.
3Ni beni eta shi yɛ Mugɔŋ lɛ nɔ

yɛ sɔlemɔwe lɛ ŋlɛnɔ lɛ, Petro kɛ
Yakobo kɛ Yohane kɛ Andrea bi lɛ yɛ
afã akɛ:
4Tsɔɔ̃mɔ wɔ be mli ni afee nii nɛɛ,

kɛ bemli ni nii nɛɛ fɛɛ kwa aaabamli
lɛ he okadi.
5Ni Yesu here amɛnɔ ni ebɔĩ kɛɛmɔ

akɛ: Nyɛkwɛa jogbaŋŋ koni mɔ ko
akalaka nyɛ.
6Ejaakɛ mɛi pii aaaba yɛ migbɛi

anɔ, ni amɛaakɛɛ akɛ: Miŋ! ni
amɛaalaka mɛi pii.
7 Shi kɛ nyɛnu tai kɛ tai asaji ahe lɛ,

nyɛkahaoa; ejaakɛ ja nɛkɛ nibii nɛɛ
ba kɛ̃ moŋ, shi naagbee lɛ shɛko.
8 Shi maŋ aaate shi awo maŋ, ni

Maŋtsɛyeli aaate shi awoMaŋtsɛyeli,
ni shikpɔŋhosomɔi aaaba yɛ hei
srɔtoi, ni hɔj̃i kɛ haomɔi aaaba.
Enɛɛmɛi ji kɔɔ̃mɔi abɔĩmɔ.

(9-13. Mat. 10,17-22. Luk. 21,12-17.)
9 Shi nyɛ lɛ nyɛlea nyɛhe nɔkwɛmɔ;

ejaakɛ amɛaaŋɔ nyɛ kɛaatee gwabɔi
amli, ni aaayi nyɛ yɛ kpeehei
lɛ, ni akɛ nyɛ aaadamɔ lumɛi kɛ

maŋtsɛmɛi ahiɛ yɛ mihewɔ, koni akɛ
ye amɛ odase.
10Ni ja ashiɛ sanekpakpa lɛ atsɔɔ̃

jeŋmaji fɛɛ dã. 16,15
11 Shi kɛ amɛkpla nyɛ kɛtee

amɛyahã lɛ, nyɛkahaoa nyɛhe
nyɛtoa yɛ nɔ ni nyɛaawie hewɔ,
ni asaŋ nyɛkayea he ŋkɔmɔ; shi
moŋ nɔ ni akɛaahã nyɛ yɛ nakai
ŋmlɛtswaa lɛ nɔ lɛ, no nyɛwiea;
ejaakɛ jeee nyɛ nyɛwieɔ lɛ, shi moŋ
Mumɔ Krɔŋkrɔŋ lɛ ni.
12 Shi nyɛmi aaaŋɔ nyɛmi ahã

gbele, ni tsɛ hu aaaŋɔ bi ahã; ni bii
aaate shi awo amɛfɔlɔi, ni amɛaaŋɔ
amɛ amɛhã, ni agbe amɛ.
13Ni mɛi fɛɛ aaanyɛnyɛ yɛ migbɛi

ahewɔ; shi mɔ ni hiɛɔ mli kɛwulaa
shi lɛ, aaahere eyiwala.
14 Shi kɛ nyɛna *amaŋfɔ̃ nihiinii lɛ

ni gbalɔ Daniel wie he lɛ akɛ emaŋ he
ni esaaa akɛ emaa lɛ (†mɔ ni kaneɔ
lɛ hã ni eyoo sɛɛ!), no lɛ mɛi ni yɔɔ
Yudea lɛ ajo foi aya gɔji lɛ anɔ; *Dan.
9,27. †Dan 12.4. 10.
15ni mɔ ni yɔɔ tsu yiteŋ lɛ

akakpleke shi eba shĩa, aloo ni ebote
shĩa eyakɔ nɔ ko;
16nimɔni yɔɔ ŋmɔshi lɛ ekaku esɛɛ

eyakɔ etade,
17 Shi mihã mɛi ni hiɛ musu kɛ mɛi

ni hãa fufɔ yɛ nakai gbii lɛ amli lɛ,
kpoo!
18 Shi nyɛsɔlea koni nyɛ foijee lɛ

akaba yɛ fɛĩbe mli!
19 Shi nakai gbii lɛ amli lɛ

*amanehulu aaaba ni anako nɔ dã
kɛjɛ jeŋ ni Nyɔŋmɔ bɔ lɛ shishijee

mli aaahuu kɛbashi ŋmɛnɛŋmɛnɛ,
ni asaŋ anaŋ no dɔŋŋ. *Dan. 12,1.
20Ni ja Nuŋtsɔ lɛ fo gbii lɛ anɔ, kɛ

jeee nakai lɛ, ahereŋ heloo ko heloo
ko yiwala; shi halamɔbii ni ehala lɛ
ahewɔ lɛ efo gbii lɛ anɔ.
21Ni no mli lɛ, kɛji mɔ ko kɛɛ nyɛ

akɛ: Naa, Kristo yɛ biɛ! loo: Naa, eyɛ
jɛi! lɛ, nyɛkahea nyɛyea.
22Ejaakɛ amale kristoi kɛ amale

gbalɔi aaate shi, ni amɛaatsɔɔ̃ okadii
kɛ naakpɛɛnii, koni, kɛɛ aaaho lɛ,
amɛlaka halamɔbii lɛ tete.
23 Shi nyɛ lɛ nyɛkwɛa jogbaŋŋ; naa,

mikɛɛ nyɛ mito.
24 Shi no gbii lɛ amli yɛ nɛkɛ

amanehulu nɛɛ sɛɛ lɛ hulu hiɛ aaawo
duŋ, ni nyɔŋtsere hu kpɛŋ,
25ni ŋwɛi ŋulami lɛ aaatserɛ atswia

shi, ni aaahoso hewalɛi ni yɔɔ ŋwɛi
lɛ.
26Kɛkɛ lɛ aaana gbɔmɔ bi lɛ akɛ

eeba yɛ atatui lɛ amli kɛ hewalɛ kɛ
anumnyam babaoo.
27Kɛkɛ ni eeetsu *ebɔfoi lɛ, ni

amɛaabua ehalamɔbii lɛ anaa kɛaajɛ
kɔɔyɔi ejwɛ lɛ nɔ, kɛjɛ shikpɔŋ
naagbeehe kɛyashi ŋwɛi naagbeehe.
*Mat. 13,41.
28Nyɛkasea agbãmitso abɛ ni ebuɔ

lɛ. Beni eniji lɛ efrɔke ni ebɔĩ bai
fumɔ lɛ, nyɛle akɛ latsaabe lɛ eshɛ
etã.
29Nakai nɔŋŋ nyɛ hu, beni nyɛaana

akɛ nɛkɛ nii nɛɛ eba mli lɛ, nyɛnaaa
nyɛlea akɛ eshɛ agboi anaa tete etã.
30 Lɛɛlɛŋ, miikɛɛ nyɛ akɛ: Yinɔ nɛɛ

hoŋ, akɛ ja nii nɛɛ fɛɛ eba mli dã.

31Ŋwɛi kɛ shikpɔŋ baho aya; shi
miwiemɔi lɛ hoŋ eyaŋ.
32 Shi no gbi lɛ kɛ no ŋmlɛtswaa lɛ

mɔ ko leee; ŋwɛi bɔfoi lɛ hu leee, ni
bi lɛ tete leee, ja tsɛ lɛ kome kɛkɛ.
33Nyɛkwɛa jogbaŋŋ, nyɛshia kpe ni

nyɛsɔlea; ejaakɛ nyɛleee beyinɔ ni
bee lɛ shɛɔ.
34Tamɔ *nuu ko ni edom eshi ewe,

ni ehã etsuji lɛ hegbɛ kɛ mɔ fɛɛ mɔ
nitsumɔ, ni efa agbonaakwɛlɔ lɛ akɛ
ebu. *Mat 25,14. Luk. 19,12.
35No hewɔ lɛ nyɛsraa; ejaakɛ

nyɛleee beyinɔ ni shĩatsɛ lɛ baa:
ekolɛ gbɛkɛ, loo nyɔɔŋ teŋ, loo
wuɔgbɛɛmɔ, loo leebi; Luk. 12.38.
36koni ekaba trukaa ebanina nyɛ

akɛ nyɛmiiwɔ.
37 Shi nɔ ni mikɛɔ nyɛ nɛɛ, mɛi fɛɛ

mikɛɔ: Nyɛsraa!

Yitso 14
(14,1. 2. Mat. 26,1-6. Luk. 22,1. 2.)

1Ni beni eshwɛ gbii enyɔ ni
ayeɔ Hehoo kɛ akpiti gbijurɔ lɛ,
osɔfonukpai lɛ kɛ woloŋmãlɔi lɛ tao
bɔni amɛaafee ni amɛmɔ lɛ ŋaa mli
ni amɛgbe lɛ.
2 Shi amɛkɛ: Jeee gbijurɔ lɛ nɛɛŋ,

koni maŋ lɛ akabu.
(3-9. Mat. 26,6-13. Yoh. 12,1-8.)

3Ni beni eyɔɔ Betania yɛ Simon,
kpitiyelɔ lɛ, we lɛ ni eta niyenii ashi
lɛ, yoo ko ni hiɛ alabastro tɔ ni nardo
muŋmiiŋmi ni jrawanaakpa yɔɔmli
ba; ni ejwa alabastro tɔ lɛ ni efɔsemu
lɛ eshwie eyiteŋ.

4 Shi mɛi komɛi amli wo la yɛ

amɛteŋ ni amɛkɛ: Mɛɛ hewɔ ni afite
mu lɛ nɛkɛ nɛɛ?
5Ejaakɛ kulɛ nɛkɛ mu nɛɛ aaanyɛ

ahɔɔ̃ ahe fe denarioi ohai etɛ̃ ni aŋɔ
hã ohiafoi. Ni amɛwie ehe huhuuhu.
6 Shi Yesu kɛɛ: Nyɛfɔã lɛ hiɛmɔ;

mɛɛ hewɔ nyɛhaoɔ lɛ? Etsu nitsumɔ
fɛɛfɛo ehã mi.
7Ejaakɛ *ohiafoi lɛ nyɛkɛ amɛ yɛ

daa, ni be fɛɛ be ni nyɛsumɔɔ lɛ
nyɛaanyɛ amɛ ejurɔ nyɛfee; shi mi
lɛ, jeee daa mikɛ nyɛ aahi shi. *5 Mose
15,11.
8Mɔnɛ lɛ, nɔ ni enyɛ efee nɛɛ;

etsɔ̃ hiɛ ebafɔ migbɔmɔtso lɛ mu eto
mifuu.
9 Lɛɛlɛŋ, miikɛɛ nyɛ akɛ: He fɛɛ he

ni aaashiɛ sanekpakpa nɛɛ yɛ, yɛ je
nɛɛŋ fɛɛ lɛ, aaatsi nɔ ni efee nɛɛ hu
tã aŋɔkai lɛ

(10. 11. Mat. 26,14-16. Luk 22,3-6.)
10Ni Yuda Iskariot, mɛi nyɔŋma kɛ

enyɔ lɛ ateŋ mɔ kome lɛ, yiŋ etee
osɔfonukpai lɛ aŋɔ, koni eyatsɔɔ̃ amɛ
esɛɛgbɛ.
11 Shi amɛ lɛ, beni amɛnu lɛ,

amɛnya, ni amɛwo lɛ shi amɛto akɛ
amɛaahã lɛ shika; ni tao bɔni eeefee
ni ehã amɛnine ashɛ enɔ yɛ bee ni sa
mli.

(12-16. Mat. 26,17-19. Luk. 22,7-18.)
12Ni akpiti gbii juji lɛ amli klɛŋklɛŋ

gbi lɛ nɔ, beni agbeɔ Hehoo toobi lɛ,
ekaselɔi lɛ bi lɛ akɛ: Nɛɛgbɛ osumɔɔ
akɛwɔyasaaniiwɔto yɛ ni oyeHehoo
lɛ?

13Ni etsu ekaselɔi lɛ ateŋ mɛi enyɔ
ni ekɛɛ amɛ akɛ: Nyɛyaa maŋ lɛŋ, ni
nuu ko ni hiɛ nukpulu kɛ nyɛ aakpe;
nyɛnyiɛa esɛɛ;
14ni he ni eeeyabote lɛ, nyɛkɛa jɛi

shĩatsɛ lɛ akɛ: Tsɔ̃ lɛ lɛ kɛɛ: Nɛɛgbɛ
gbɔiatoohe lɛ ni mikɛ mikaselɔi lɛ
baye Hehoo lɛ yɛ mli lɛ yɔɔ? 11.3.
15Ni eeetsɔɔ̃nyɛ ŋwɛi asa

kpeteŋkple ko ni awula mli ni
asaalɛ, nyɛsaaa nii nyɛtoawɔ yɛ jɛi.
16Ni ekaselɔi lɛ yiŋ amɛtee maŋ

lɛŋ, ni amɛyana bɔni ekɛɛ amɛ lɛ, ni
amɛsaa Hehoo lɛ amɛto.

(17-25. Mat. 26,20-22 Luk.
22,14-23. Yoh 18,21-26.)

17Ni beni shɛ gbɛkɛ lɛ, ekɛ mɛi
nyɔŋma kɛ enyɔ lɛ tee jɛi.
18Ni beni amɛtra shi amɛyeɔ nii lɛ,

Yesu kɛɛ: Lɛɛlɛŋ, miikɛɛ nyɛ akɛ: Nyɛ
mɛi ni nyɛkɛmi yeɔ nii nɛɛ ateŋ mɔ
kome baatsɔɔ̃ misɛɛgbɛ.
19Ni amɛbɔĩ ŋkɔmɔyeli kɛ lɛ bimɔ

ekomekome akɛ: Miŋ loo? ni mɔ ko
hu bi lɛ akɛ: Miŋ lo?
20Ni ehere nɔ ekɛɛ amɛ akɛ: Nyɛ

mɛi nyɔŋma kɛ enyɔ lɛ ateŋ mɔ
komeŋ,mɔ nine ni kɛminine kpeɔ yɛ
kã lɛ mli lɛ.
21Gbɔmɔ bi lɛ miiya taakɛ bɔni

aŋma yɛ ehe lɛ moŋ; shi kpoo hã mɔ
ni tsɔɔ̃ gbɔmɔ bi lɛ sɛɛgbɛ lɛ! faŋ nɔ
ni anaaa afɔ nakai gbɔmɔ lɛ.
22Ni beni amɛyeɔ nii lɛ, Yesu kɛ

aboloo, ni ejɔɔ nɔ, ni ekumɔ mli, ni
eŋɔhã amɛ ni ekɛɛ: Nyɛhea, nyɛyea,
enɛ ji migbɔmɔtso lɛ. 1 Kor. 11,23-25.

23Ni ewo kpulu lɛ, ni eda shi, ni

eŋɔhã amɛ, ni amɛ fɛɛ amɛnu eko.
24Ni ekɛɛ amɛ akɛ: Enɛ ji milá ni ji

kpãŋmɔ hee lɛ nɔ lɛ, ni aŋɔ shwie shi
yɛ mɛi pii ahewɔ lɛ.
25 Lɛɛlɛŋ, miikɛɛ nyɛ akɛ minuŋ

waintso yibii lɛ eko dɔŋŋ kɛyashi
gbi nɔ ni manu lɛ ehee yɛ Nyɔŋmɔ
Maŋtsɛyeli lɛ mli.

(29-31. Mat. 26,30-35. Luk 22,31-34. 39.)
26Ni beni amɛla *yijiemɔ lala ko lɛ,

amɛje kpo amɛtee Mugɔŋ lɛ he. *Lal.
113-118.
27Ni Yesu kɛɛ amɛ akɛ: Nyɔɔŋ nɛɛŋ

lɛ mihe sane bahã nyɛ fɛɛ nyɛnane
atɔt̃ɔ;̃ ejaakɛ aŋma akɛ: *“Matswa
tookwɛlɔ lɛ nɔ, ni toi lɛ aaagbɛ
ashwã.” *Zak. 13,7.
28 Shi *kɛl̃ɛ mishitee sɛɛ lɛ matsɔ̃

nyɛhiɛ kɛatee Galilea. *16,7.
29 Shi Petro kɛɛ lɛ akɛ: Kɛji mɛi lɛ

fɛɛ nane aaatɔt̃ɔ̃ tete lɛ,mi lɛminane
etɔt̃ɔŋ̃.
30Ni Yesu *kɛɛ lɛ akɛ: Lɛɛlɛŋ,

miikɛɛ o akɛ: Ŋmɛnɛ nyɔɔŋ nɛɛŋ lɛ
wuɔ naŋ agbɛ shii enyɔ ni oookpa yɛ
misɛɛ shii etɛ.̃ *Yoh. 13,38.
31 Shi ewie ekã naa fe tsutsu lɛ

akɛ: Kɛji gbo mikɛ o aaagbo tete lɛ,
mikpaŋ yɛ osɛɛ! Ni amɛ fɛɛ amɛkɛɛ
nakai nɔŋŋ.

(32-42. Mat. 26,36-46. Luk. 22.40-46.)
32Ni amɛtee he ko ni atsɛɔ jɛi akɛ

Getsemane, ni ekɛɛ ekaselɔi lɛ akɛ:
Nyɛtraa biɛ, koni mayasɔle dã. Yoh.
18,1.

33Ni eŋɔɔ Petro kɛ Yakobo kɛ
Yohane efata ehe, ni ehe bɔĩ kpokpo
mɔ kɛ haomɔ;
34ni ekɛɛ amɛakɛ: *Misusumawerɛ

eho ehe kɛyashi gbele mli po; nyɛhia
biɛ ni nyɛshia kpe! *Yoh. 12,27.
35Ni etee hiɛ fioo, ni eho ebu shi,

ni esɔle, koni, kɛji aaanyɛ aba mli lɛ,
ŋmlɛtswaa lɛ aho ehe;
36ni ekɛɛ: Aba, ataa! onyɛɔ nii fɛɛ

ofeɔ; jiemɔ *kpulu nɛɛ yɛ minɔ; shi
kɛl̃ɛ jeee bɔni mi misumɔɔ, shi moŋ
bɔni bo osumɔɔ! *10.38.
37Ni eba ebana amɛ akɛ amɛmiiwɔ,

ni ekɛɛ Petro akɛ: Simon, wɔ owɔɔ?
onyɛɛ kpe oshi ŋmlɛtswaa kome?
38Nyɛshia kpe ni nyɛsɔlea, koni

nyɛkabote kã mli. Mumɔ lɛ miikplɛ
moŋ; shi heloo lɛ he waaa.
39Ni eyiŋ etee ekoŋŋ ni eyasɔle, ni

ewie nakai wiemɔ lɛ nɔŋŋ.
40Ni bem eku esɛɛ eba lɛ, ena akɛ

amɛwɔ ekoŋŋ; ejaakɛ amɛ hiŋmɛii
etsii, ni amɛleee nɔ hetoo ni amɛhãa
lɛ.
41Ni eba nɔ ni ji shi etɛ,̃ ni ekɛɛ amɛ

akɛ: Nyɛ lɛ nyɛhe ejɔ nyɛ ni nyɛwɔɔ
nɛɛ? Efa; ŋmlɛtswaa lɛ eshɛ, naa, aŋɔ
gbɔmɔ bi lɛ aaawo eshafeelɔi adɛŋ.
42Nyɛtea shi nyɛhãa wɔyaa; naa,

mɔ ni baatsɔɔ̃ misɛɛgbɛ lɛ eshɛ shi
etã.

(43-54. Mat 26,47-58. Luk.
22,17-55. Yoh. 18,2-18.)

43Ni amrɔ lɛ nɔŋŋ, beni ewieɔ lolo
lɛ, Yuda, mɛi nyɔŋma kɛ enyɔ lɛ ateŋ
mɔ kome lɛ, ba ni mɛi babaoo ni jɛ
osɔfonukpai lɛ kɛ woloŋmãlɔi lɛ kɛ

onukpai lɛ aŋɔ lɛ fata ehe, amɛhiɛ
klaŋtei kɛ tsei.
44 Shi sɛɛgbɛtsɔɔ̃lɔ lɛ eto amɛ okadi

ko akɛ: Mɔ naa ni mashwɔ lɛ, lɛ
ni; nyɛmɔa lɛ ni nyɛkplaaa lɛ kɛyaa
shweshweeshwe,
45Ni beni eshɛ shi nɔŋŋ pɛ ni eba

eŋɔɔ ni ekɛɛ: Rabi, Rabi! ni eshwɔ
enaa.
46Ni amɛbashwie enɔ ni amɛmɔ lɛ.
47 Shi mɛi ni damɔ jɛi lɛ ateŋ

mɔ kome gbla eklaŋte, ni eŋɔbã
osɔfonukpa lɛ tsulɔ lɛ ni efo etoi.
48Ni Yesu fã enaa ni ekɛɛ amɛ akɛ:

Mimɔmɔ nyɛbaa kɛ klaŋtei kɛ tsei
tamɔ amɔɔ ojotswalɔ nɛɛ;
49daa ni mikɛ nyɛ yɔɔ sɔlemɔwe

lɛ ni mitsɔɔ̃ mɛi anii lɛ, no lɛ
nyɛmɔɔmi; shi beni afee ni ŋmalɛi lɛ
ana aba mli hewɔŋ!
50Ni amɛ fɛɛ amɛjo foi amɛshi lɛ.
51Ni oblanyo ko ni ekɛ klala ekɛ

eyayaiaŋ nyiɛ esɛɛ, ni oblahii lɛ mɔ
lɛ;
52 shi eshi klala lɛ ni ejo foi kɛ ehe

yayai.
53Ni amɛkpla Yesu kɛtee

osɔfonukpa lɛ ŋɔɔ; ni osɔfonukpai lɛ
kɛ maŋ onukpai lɛ kɛ woloŋmãlɔi lɛ
fɛɛ naa bakpe shi yɛ eŋɔɔ.
54Ni Petro nyiɛ esɛɛ flɛŋŋ kɛ yabote

osɔfonukpa lɛ mɔɔ tee lɛŋ, ni ekɛ
tsuji lɛ yatra shi, ni ewere la.

(55-65. Mat 26,59-68. Luk.
22,63-71. Yoh. 18,19-24.)

55Ni osɔfonukpai lɛ kɛ akuashɔŋ
muu lɛ fɛɛ tao Yesu he odase ko ni
amɛwo lɛ gbee; shi amɛnaaa eko.

56Ejaakɛ mɛi pii ye ehe amale
odase, shi amɛdasei lɛ yee egbɔ.
57Ni mɛi komɛi tee shi ni amɛye

ehe amale odase amɛkɛɛ:
58Wɔ diɛŋtsɛ wɔnu ni ekɛɛ akɛ: *Mi

lɛ makumɔ sɔlemɔtsu nɛɛ ni akɛ niji
fee lɛ, ni gbii etɛ̃ mli lɛ mãma ekroko
ni jeee niji akɛfee. *Yoh. 2,19.
59 Shi no tete hu amɛdase lɛ yee

egbo.
60Ni osɔfonukpa lɛ tee shi damɔ shi

yɛ amɛteŋ, ni ebi Yesu akɛ: Otooo he
eko?Mɛɛ odasemɛnɛɛmɛi yeɔ yɛ ohe
nɛ?
61 Shi *etswaaa esɛŋ ni etooo he

eko. Osɔfonukpa lɛ saa bi lɛ ekoŋŋ
akɛ: Ani bo ji Kristo, mɔ ni ajɔɔ lɛ bi
lɛ loo? *15,5. Yes 58,7.
62Ni Yesu kɛɛ: Miŋ; ni nyɛaana

gbɔmɔ bi lɛ akɛ eeetá hewalɛ lɛ
ninejurɔ nɔ ni “eeba yɛ ŋwɛi atatui
lɛ amli.”
63 Shi osɔfonukpa lɛ gbla etadei

ni ekɛɛ: Mɛɛ dasefoi wɔsaa wɔtaoɔ
dɔŋŋ?
64Nyɛnu emusubɔɔ lɛ; te nyɛjwɛŋɔ

tɛŋŋ? Ni amɛ fɛɛ amɛbu lɛ fɔ akɛ esa
gbele. Yoh. 19,7.
65Ni mɛi komɛi bɔĩ lajɔf̃ɛɛ kɛ ehe

shwiemɔ, ni amɛfiehiɛ ni amɛyi lɛ, ni
amɛkɛɛ lɛ akɛ: Gbaa! Ni tsuji lɛ gbla lɛ
mai.

(66-72. Mat 26,69-75. Luk.
32,56-62. Yoh. 18,17. 25-27.)

66Belɛ Petro yɛ shishi lɛ yɛ mɔɔ tee
lɛŋ, ni osɔfonukpa lɛ weyei lɛ ateŋ
mɔ kome ba;

67ni beni ena Petro ni ewere la lɛ,

ekwɛ lɛ ni ekɛɛ: Te bo hu okɛ Yesu
Nazarenyo lɛ yɔɔ?
68 Shi etso ekɛɛ: Mileee nɔ ni okɛɔ

nɛɛ, ni minaaa shishi tete. Ni eje kpo
etee koi lɛ shi, kɛkɛ ni wuɔ gbɛ.
69Ni oblayoo lɛ na lɛ ekoŋŋ, ni esaa

ebɔĩ mɛi ni damɔ jɛi lɛ kɛɛmɔ akɛ:
Amɛteŋ mɔ kome nɛ!
70 Shi etso ekoŋŋ. Ni fee sɛɛ fioo lɛ

mɛi ni damɔ jɛi lɛ kɛɛ Petro ekoŋŋ
akɛ: Anɔkwale mli lɛ, amɛteŋ mɔ
kome jio, ejaakɛ Galileanyo jio, ni
owiemɔ hu tamɔ nakai.
71Kɛkɛ lɛ ebɔĩ loomɔ kɛ kitãikãamɔ

akɛ: Mileee gbɔmɔ ni nyɛwieɔ ehe
nɛɛ!
72Ni amrɔ lɛ wuɔ, gbɛ nɔ ni ji shi

enyɔ; ni Petro kai wiemɔ ni *Yesu
kɛɛ lɛ lɛ akɛ: Wuɔ naŋ agbɛ shii enyɔ
ni oookpa yɛ misɛɛ shii etɛ.̃ Ni he ni
ekai lɛ, efo ahu. *K. 30.

Yitso 15
1Ni beni je kɛɛ etsɛreɔ lɛ,

osɔfonukpai lɛ kɛ maŋ onukpai lɛ
kɛ woloŋmãlɔi lɛ kɛ akuashɔŋ muu
lɛ fɛɛ tee ajina, ni amɛfi Yesu ni
amɛkpla lɛ amɛkɛ lɛ yahã Pilato. Mat.
27,1. 2. Luk. 22,66; 23,1. Yoh 18.28.

(15,2-19. Mat. 27,11-30.
Luk. 23,2-25. Yoh. 18,29—19,16.)

2Ni Pilato bi lɛ akɛ: Ani bo ji
Yudafoi lɛ amaŋtsɛ lɛ? Ni ehere nɔ
ekɛɛ lɛ akɛ: Okɛɛ.
3Ni osɔfonukpai lɛ flɔ enaa pii.

4Ni Pilato bi lɛ ekoŋŋ akɛ: Otooo he
eko? Kwɛ onaa sɔŋŋ ni amɛflɔɔ!
5 Shi Yesu *etooo he eko dɔŋŋ, ni

Pilato hiɛ fee lɛ yaa. *14,61. Yes. 58,7.
6 Shi daa nɛɛ kɛ shɛ gbijurɔ lɛ nɔ lɛ,

eŋmɛɔ gboklɛfonyo kome ni amɛbiɔ
lɛ he ehãa amɛ.
7 Shi mɔ ko yɛ ni atsɛɔ Baraba ni

awo lɛ niiaŋ kɛ atuatselɔi krokomɛi
ni gbe gbɔmɔ yɛ atuatsemɔ lɛ mli lɛ.
8Kɛkɛ ni asafo lɛ babɔĩ blɔmɔ kɛ

lɛ faikpamɔ, akɛ efee tamɔ bɔni efeɔ
daa lɛ ehã amɛ.
9 Shi Pilato here amɛ nɔ ni ekɛɛ:

Nyɛmiisumɔ akɛ miŋmɛɛ Yudafoi
amaŋtsɛ lɛ he mihã nyɛ lo?
10Ejaakɛ ele akɛ hetsɛm̃ɔ naa ni

osɔfonukpai lɛ mɔ lɛ hã lɛ. Yoh. 11,48.
11 Shi osɔfonukpai lɛ wo asafo lɛ

yiŋ akɛ amɛhã eŋmɛɛ Barabamoŋ he
ehã amɛ.
12Ni Pilato saa here nɔ ekɛɛ amɛ

ekoŋŋ akɛ: Belɛ mɛni nyɛtao? akɛ
mifee mɔ ni nyɛtsɛɔ lɛ Yudafoi
amaŋtsɛ lɛ he mɔ?
13 Shi amɛblɔ ekoŋŋ amɛkɛɛ:

Sɛŋmɔ lɛ!
14Ni Pilato kɛɛ amɛ akɛ: Shi mɛɛ

efɔŋ po efee? Shi amɛblɔ fe tsutsu lɛ
akɛ: Sɛŋmɔ lɛ!
15 Shi akɛni Pilato taoɔ akɛ ekplɛɔ

ehãa asafo lɛ hewɔ lɛ, eŋmɛɛ Baraba
he ehã amɛ; ni Yesu lɛ, ekɛ kplebi yi
lɛ, ni eŋɔ lɛ ehã ni ayasɛŋ lɛ.
16Ni asraafoi lɛ kpla lɛ kɛtee

kojomɔ mɔɔ lɛŋ, ni amɛtsɛ asrafoi
akuu muu lɛ fɛɛ kɛbakpe.
17Ni amɛwo lɛ atade tsuru ko, ni

amɛfee ŋmei kekre amɛŋɔ filɛ.

18Ni amɛbɔĩ lɛ ŋamɔ akɛ: Oshwiee,

Yudafoi amaŋtsɛ!
19Ni amɛkɛ pamplo tswia eyiteŋ, ni

amɛfɛ lajɔ̃ amɛshwie ehe, ni amɛkula
shi amɛja lɛ.

(20-41. Mat. 27,31-51. Luk.
23,26-49. Yoh. 19,16-30.)

20Ni beni amɛyeyee ehe fɛo lɛ,
amɛjie atade tsuru lɛ yɛ ehe, ni
amɛŋɔɔ lɛ diɛŋtsɛ etadei lɛ amɛwo lɛ,
ni amɛkpla lɛ kɛtee, ni amɛyasɛŋ lɛ.
21Ni amɛnyɛ Simon Kirenenyo ko

ni jɛ ŋa lɛŋ hoɔ ni ji Aleksandro kɛ
*Rufo tsɛ lɛ nɔ, akɛ ewo esɛŋmɔtso lɛ.
*Rom. 16,13.
22Ni amɛkpla lɛ kɛtee he ko ni atsɛɔ

jɛi Golgota, eshishi ji Yitsoŋoŋohe.
23Ni *amɛhã lɛ wain ni akɛ mire

efutuŋ akɛ enu; shi enuuu. *Lal. 69,22.
24Ni beni amɛsɛŋ lɛ lɛ, amɛja etadei

lɛ amli, ni amɛfɔ̃ nɔ oshiki, nɔ ni mɔ
akɔ. Lal. 22,19.
25 Shi ŋmlɛ nɛɛhu mli amɛsɛŋ lɛ lɛ.
26Ni aŋma sane ni akɛfɔ̃ enɔ lɛ yɛ

eyiteŋ akɛ: “Yudafoi lɛ amaŋtsɛ lɛ”.
27Ni amɛsɛŋ ojotswalɔi enyɔ

amɛfata ehe, mɔ kome ye eninejurɔ,
ni mɔ kome hu ye ebɛku.
28Ni *ŋmalɛ lɛ ni kɛɛ akɛ: “Ni abu

lɛ ashi efɔŋfeelɔi anɔ” lɛ ba mli. *Yes.
53,12.
29Ni mɛi ni hoɔ lɛ lomɔlɛ, ni

amɛhoso amɛyitsei ni amɛkɛɛ: Ei,
*bo ni okumɔɔ sɔlemɔtsu ni osaa
omaale gbii etɛ̃ lɛ nɛɛ! *14,58.
30Heremɔ bo diɛŋtsɛ oyiwala, ni je

sɛŋmɔtso lɛ nɔ okpleke shi!

31Nakai nɔŋŋ osɔfonukpai lɛ kɛ
woloŋmãlɔi lɛ hu ye ehe fɛo yɛ
amɛteŋ amɛkɛɛ: Eheremɛi krokomɛi
ayiwala, shi lɛ diɛŋtsɛ enɔ lɛ enyɛɛɛ
ehere;
32Kristo, Israel maŋtsɛ lɛ, aje

sɛŋmɔtso lɛ nɔ akpleke shi ko, koni
wɔna ni wɔhe wɔye! Ni mɛi ni asɛŋ
afata ehe lɛ hu jɛlɛ. Mat 16,1. 4.
33Ni beni shɛ ŋmlɛ nyɔŋma kɛ enyɔ

lɛ, duŋ wo yɛ shikpɔŋ lɛ nɔ fɛɛ
kɛyashi ŋmɛji etɛ̃ mli.
34Ni ŋmɛji etɛ̃ mli lɛ Yesu bo kɛ

gbee walɛ ekɛɛ: *“Eloi, Eloi, lama
Sabaktani?” eshishi ji: “mi-Nyɔŋmɔ,
mi-Nyɔŋmɔ, mɛɛba okwami?” *Lal.
22,2.
35Ni beni mɛi ni damɔ jɛi lɛ ateŋ

mɛi komɛi nu lɛ, amɛkɛɛ: Naa, eetsɛ
Elia.
36Ni mɔ ko sha foi ni eyaŋɔ

ŋshɔkotsa etsɔ ashiŋ mli, ni eŋɔma
pamplo naa ehã lɛ akɛ enu ni ekɛɛ:
Nyɛhãa wɔmɛa, ni wɔ kwɛ akɛ Elia
aaabajielɛ lo?
37Ni Yesu bo kɛ gbee walɛ ni eŋɔ

emumɔ lɛ ehã.
38Ni sɔlemɔtsu lɛŋ muhɔɔ lɛ mli

gba enyɔ kɛjɛ yiteŋ kɛbayi shi.
39 Shi beni asraafoiohaatsɛ ni damɔ

eŋlɛnɔ lɛ na akɛ ebo nɛkɛ ni eŋɔ
emumɔ lɛ ehã lɛ, ekɛɛ: Lɛɛlɛŋ, akɛ
nɛkɛ gbɔmɔ nɛɛ Nyɔŋmɔ bi ni!
40Ni yei komɛi hu yɛ jɛi ni

amɛdamɔ sɛɛ flɛŋŋ amɛmiikwɛ;
amɛteŋ mɛi komɛi ji Maria
Magdalena, kɛ Maria, Yakobo fioo
kɛ Yose nyɛ lɛ, kɛ Salomo, Luk. 8,2 3.

41mɛi ni beni eyɔɔ Galilea ni

amɛnyiɛɔ esɛɛ ni amɛsumɔɔlɛ lɛ,
kɛ yei krokomɛi pii ni kɛ lɛ ba
Yerusalem lɛ.

(42-47. Mat. 27,57-61. Luk.
23,60-66. Yoh. 19,33-42.)

42Ni beni shɛ gbɛkɛ lɛ, akɛni eji
hesaamɔgbi ni nyiɛ hejɔɔmɔgbi lɛ
hiɛ hewɔ lɛ,
43Yosef ni jɛ Arimatia, ni ji

akuashɔŋnyo ko ni yɔɔ gbe ni lɛ hu
ekwɛɔ Nyɔŋmɔ Maŋtsɛyeli lɛ gbɛ lɛ,
ba ni ekɛ ekãa yiŋ kɛtee Pilato ŋɔɔ,
ni eyabi Yesu gbonyo lɛ.
44 Shi Pilato hiɛ fee lɛ yaa akɛ egbo

momo; ni etsɛ asraafoiohaatsɛ lɛ ebi
lɛ akɛ egbo etsɛ lo?
45Ni beni enu kɛjɛ asraafoiohaatsɛ

lɛ na lɛ, eŋɔ gbonyo lɛ eke Yosef.
46Ni eyahe klala, ni ebajielɛ

kɛkpleke shi, ni eŋɔɔ klala lɛ eha
ehe, ni eŋɔ lɛ eyaŋmɛ gbonyobu ni
akpɛ yɛ tɛsaa mli lɛŋ, ni ekoklo tɛ
ekɛŋa bu lɛ naa.
47Ni Maria Magdalena kɛ Maria,

Yose nyɛ lɛ, yaakwɛ he ni akɛ lɛ
yaŋmɛ lɛ.

Yitso 16
(16,1-8. Mat. 28,1-8. Luk.
25,1-11. Yoh 20,1-10.)

1Ni beni hejɔɔmɔgbi lɛ fo mli lɛ,
Maria Magdalena kɛ Yakobo nyɛ
Maria kɛ Salome yahe tsofakɛŋmai,
koni amɛba ni amɛkɛbakpalɛ.

2Ni otsi lɛ klɛŋklɛŋ gbi lɛ nɔ leebi
maaŋkpa, beni hulu tee shi lɛ, amɛba
bu lɛ naa.
3Ni amɛkɛɛkɛɛ amɛhe akɛ: Namɔ

aaakoklo tɛ lɛ yɛ bu lɛ naa ahã wɔ?
4 Shi beni amɛyawo amɛhiɛ nɔ lɛ,

amɛna akɛ akoklo tɛ lɛ kɛtee sɛɛ;
ejaakɛ eda naakpa.
5Ni beni amɛbote bu lɛ mli lɛ,

amɛna oblanyo ko ta ninejurɔgbɛ, ni
ewo atade yɛŋ kakadaŋ; ni amɛhɛle
shi.
6 Shi ekɛɛ amɛ akɛ: Nyɛkasea

gbeyei! Nyɛmiitao Yesu Nazarenyo
ni asɛŋ lɛ lɛ; ete shi, ebe biɛ; naa, he
ni akɛ lɛ ŋmɛ nɛ!
7 Shi nyɛyaa ni nyɛyakpa ekaselɔi

lɛ kɛ Petro, akɛ etsɔ̃ nyɛhiɛ kɛmiiya
Galilea; jɛi nyɛana lɛ yɛ, taakɛ bɔni
ekɛɛ nyɛ lɛ. 14,28.
8Ni amɛje kpo oya ni amɛjo foi kɛjɛ

bu lɛ he, shi hekpokpomɔ kɛ naakpɛɛ
mɔmɔamɛ; ni amɛkɛɛɛ mɔ ko mɔ ko
nɔ ko; ejaakɛ amɛmiishe gbeyei.
9 Shi beni etee shi leebi maaŋkpa

yɛ otsi lɛ klɛŋklɛŋ gbi lɛ nɔ lɛ,
mɔ tsutsu ni ejie ehe kpo etsɔɔ̃ ji
Maria Magdalena, mɔ mli hu ni *efã
daimonioi kpawo ye le. *Luk 8,2. Yoh.
20,11-18.
10Ni lɛ etee eyagba mɛi ni kɛ lɛ hi

shi ni yeɔ ŋkɔmɔ ni amɛfoɔ lɛ.
11 Shi amɛ lɛ, beni amɛnu akɛ ehiɛ

kã ni ena lɛ lɛ, amɛheee amɛyeee.
12Nii nɛɛ asɛɛ lɛ ejie ehe kpo yɛ

su kroko mli etsɔɔ̃ amɛteŋ mɛi enyɔ,
beni amɛyaa shisheramɔ yɛ ŋanɔ lɛ.
Luk. 21,13-35.

13Ni amɛ hu amɛyiŋ amɛtee

amɛyakɛɛ mɛi ni eshwɛ lɛ, shi
amɛheee nomɛi hu tete amɛyeee.

(14-18. Luk. 24,36-49. Yoh 20,19-23.)
14 Fee sɛɛ lɛ *ejie ehe kpo etsɔɔ̃

mɛi nyɔŋma kɛ ekome lɛ diɛŋtsɛ,
beni amɛtra niyenii ashi lɛ, ni ewie
amɛhiɛ yɛ he ni amɛheee amɛyeee
kɛ amɛtsuiwalɛ lɛ hewɔ, ejaakɛ
amɛheee mɛi ni na lɛ yɛ eshitee lɛ
sɛɛ lɛ amɛyeee. *1 Kor. 15,5.
15Ni ekɛɛ amɛ akɛ: Nyɛyaa je lɛŋ

fɛɛ kwa nyɛyashiɛa sanekpakpa lɛ
nyɛtsɔã nɔ fɛɛ nɔ ni abɔ lɛ.Mat 28,18-20.
16Mɔ ni heɔ yeɔ ni ebaptisi lɛ,

aaahere eyiwala; shi mɔ ni heee yee
lɛ, aaabule fɔ. Bɔf. 2,38.
17 Shi okadii ni aaanyiɛ mɛi ni

heɔ yeɔ lɛ asɛɛ nɛɛ: Migbɛi anɔ lɛ

*amɛaafãmɔ daimonioi; †amɛaawie
wiemɔi hei; *Bɔf. 16,18. †Bɔf. 2,4. 11; 10,46.
18 *amɛahole onufui; ni kɛji amɛnu

nɔ ko ni gbeɔ mɔ lɛ, efeŋamɛ efɔŋ
ko; †amɛaŋɔ amɛniji amɛshwie
helatsɛmɛi anɔ, ni amɛhe aaawamɛ.
*Luk. 10,19. Bɔf. 28,3-6. †Yak. 5,14. 15.

(19.20. Luk. 24,50-53. Bɔf. 1,4-11.)
19Kɛkɛ lɛ beni Nuŋtsɔ Yesu kɛ amɛ

ewie sɛɛ lɛ, aŋɔ lɛ kɛtee ŋwɛi, ni
*eyata Nyɔŋmɔ ninejurɔ nɔ. *Lal. 110,1.
Bɔf. 7,55.
20 Shi amɛ lɛ amɛje kpo ni

amɛyashiɛ yɛ he fɛɛ he, ni Nuŋtsɔ lɛ
kɛ amɛ *miitsu nii ni ewo wiemɔ lɛ
hewalɛ kɛ okadii ni nyiɛ sɛɛ lɛ. *Heb.
2,4.

